
Ita nia Direitus iha Irlanda Norte 

0 

 

 
 
Ita nia direitus 
iha Irlanda Norte 

 
 
 
Matadalan ba 
traballadór 

imigrante  
husi rai: 

Áustria 
Béljika 
Xipre 
Dinamarka 
Finlándia 
Fransa 
Alemaña 
Grésia 
Izlándia 
Itália 
Listenstaina 
Luxemburgu 
Malta 
Olanda 
Noruega 
Repúblika Irlanda 
España 
Suésia 
Suisa 

Tau tan traballador 
migrante sira ne‟ebé 
servisu ona iha UK tinan 
ida resin ona hosi 
nasaun: Repúblika Xeko, 
Estonia, Hungary, 
Latvia, Lithuania, 
Polandia, Repúblika 
Slovakia & Slovénia.  

 
 

 

Edisaun Daruak 
2008 

 

 

 

 

This guide is 
in Tetum 
 



Ita nia Direitus iha Irlanda Norte 

1 
 

Ita nia 
direitus iha 
Irlanda Norte 

     

 

Konteúdu  
                Pájina 
 

Lia maklokek .................................................................. 3  

Halo nusa mak atu uza matadalan né ............................ 4 

Glosáriu .......................................................................... 6 

Servisu iha Reinu Naklibur (UK) .................................... 8 

Subsídiu husi Seguransa Sosiál nian ...........................12 

Direitu ba alojamentu nian (kona ba hela fatin) ............20 

Direitu servisu ninian ................................................... 27 

Kuidadu ba saúde nian ................................................ 39 

Direitus Umanus no Igualdade .................................... 45 

Liberdade Sivíl  

(Plus informasaun kona-ba lori Kareta)............................. 48 

Informasaun kona ba Edukasaun 

(Plus informasaun kona-ba Kualifikasaun sira)................... 53 

Votasaun ..................................................................... 57 



Ita nia Direitus iha Irlanda Norte 

2 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ita nia Direitus iha Irlanda Norte  

Publika badahuluk 2006.  

Edisaun daruak publika 2008.  
ISBN 1 903681 75 8 
Produsaun husi ANIMATE, Sentru Jurídiku Law Centre (NI), no mos husi 
Komisaun ba Direitus Umanus Irlanda Norte nian. 
Publikasaun husi Komisaun ba Direitus Umanus Irlanda Norte nian.  

 



Ita nia Direitus iha Irlanda Norte 

3 
 

Lia Maklokek 
 
Matadalan ida ne nia intensaun atu ajuda ita, hanesan traballadór imigrante,  
komprende direitus nebe mak ita iha wainhira ita iha Irlanda Norte no mos fo 
garantia katak se karik ita iha problema ruma atu hetan asesu ba direitus sira ne 
ita bele hetan ou simu konsellu lolos. Matadalan ne hakerek kona ba buat barak 
nebe bele afeta ita ou ita nia família wainhira hela iha Irlanda Norte. Iha pájina 
ikun husi seksaun ida-idak nian, ita sei hetan lista ho númeru kontaktu nebe bele 
fo ajuda ba ita se karik ita hakarak hatene informasaun, konsellu ruma tan ou se 
karik ita hetan problema ruma.  

Iha publikasaun série  Matadalan tolu ho Lian Inglés , para atu hatene katak ita 
uza Matadalan los, importante tebes-tebes ba ita atu le didiak seksaun “Halo nusa 
mak atu uza matadalan né”.  

Matadalan ne sai husi produsaun ANIMATE, Sentru Jurídiku Law Centre Irlanda 
Norte nian no husi mos Komisaun Direitus Umanus Irlanda Norte ho tulun diak 
husi Eskritóriu Ministru Dahuluk ho Sekretáriu Ministru Dahuluk - Office of the 
First Minister and Deputy First Minister. Departamentu ho ajénsia sira husi 
administrasaun Irlanda Norte nian nebe temi iha né hatan no simu ho sa ida mak 
hakerek iha matadalan ida né. Matadalan sira né bele mos fo ajuda ba sira nebe 
servisu, fo asisténsia no konsellu ba traballadór imigrante sira.  

Ami hakarak mos agradese ba Servisus ba Diretu Alojamentu - Housing Rights 
Service nian ba sira nia asisténsia iha seksaun “Direitu alojamentu nian (kona ba 
hela fatin)”.  

Ami fiar no hein katak matadalan ne bele ajuda ita hodi nune‟e ita bele hetan ita 
nia direitu lolos wainhira hela iha Irlanda Norte. Iha Matadalan barak ona mak 
dezponivel iha hirak hanesan tuir mai nee: Xineza, Latvian, Lithuanian, Polish, 
Portugeza, Slovakia, Russu, no Tetum.   

Kopia extra Matadalan ida né no seluk ne‟ebé iha serie, bele hetan iha website 
organizasaun hirak tuir mai né nian:   

Northern Ireland Human Rights Commission 
Komisaun ba Direitus Umanus Irlanda Norte nian 
Temple Court, 39 North Street, Belfast BT1 1NA 
Telefone: (028) 9024 3987 Fax: (028) 9024 7844 
Textfone: (028)9024 9066 
Email: information@nihrc.org Website: www.nihrc.org  
 
Law Centre (NI),Sentru Jurídiku (IN) 
124 Donegall Street, Belfast BT1 2GY 
Telefone: (028) 9024 4401 Fax: (028) 9023 6340 
Email: admin.belfast@lawcentreni.org    Website: www.lawcentreni.org  
 
Law Centre (NI) Western Area Office 
Sentru Jurídiku Eskritóriu ba Área Loromonu 
9 Clarendon Street, Derry /Londonderry BT48 7EP 
Telefone: (028) 7126 2433 Fax: (028) 7126 2343 
Email: admin.derry@lawcentreniwest.org Website: www.lawcentreni.org 
 

Informasaun iha matadalan ida né, aktualizadu to fulan Novembru 2007. 

mailto:information@nihrc.org
http://www.nihrc.org/
mailto:admin.belfast@lawcentreni.org
http://www.lawcentreni.org/
mailto:admin.derry@lawcentreniwest.org
http://www.lawcentreni.org/

Halo nusa mak atu uza Matadalan né 
 

Iha serie publikasaun Matadalan ho Lian Ingles no tradusaun lubun ida ba 
traballadór imigrante sira iha Irlanda Norte. Matadalan ho lian Inglés nian mak 
hanesan:   

 Matadalan ba Sidadaun sira husi EEA ho Suisa ( la sura sidadaun sira 
husi A8 nebe servisu iha Irlanda Norte seidauk to tinan ida.) 

 Matadalan ba Sidadaun sira husi A8 nebe servisu iha Irlanda Norte 
seidauk to tinan ida.) 

 Matadalan ba traballadór sira nebe iha/kaer “work permit”.  

Informasaun iha matadalan ida né fahe iha seksaun barak ho topik oin-oin atu 
ajuda ida komprende didiak ita nia direitus iha Irlanda Norte. Seksaun sira né la 
iha intensaun atu esplika lei tomak kona ba topik né, maibe atu hakerek kona ba 
problemas nebe mak traballadór imigrante sira hasoru bebeik wainhira hela iha 
Irlanda Norte.  

Informasaun iha matadalan ne só iha importánsia wainhira ita sei hela iha Irlanda 
Norte. Labele uza fali ba Repúblika Irlanda, tanba iha neba iha lei seluk. 
Importante mos atu fo hanoin katak lei imigrasaun hanesan, ba Reinu Naklibur 
(UK) tomak, bele iha balu mak bele ladun hanesan husi fatin ida ba fatin seluk, ne 
duni ami fo aviza hela katak ita buka tan hatene informasaun se karik ita hakarak 
atu muda husi Irlanda Norte ba Inglaterra, Eskósia ou Gales.  

 

Uza matadalan los 

Asegura katak ita uza duni versaun ikus matadalan ida nee. Edisaun nee halo 
koresaun iha Novembru 2007. Informasaun nebe halibur iha matadalan sira né 
hare tuir ita nia estatutu imigrasaun nian iha Reinu Naklibur (UK) laran, né duni 
importante atu ita hili no le matadalan ida nebe mak kona ba ita. Iha kazu barak 
mak ita nia direitu iha Irlanda Norte tenki hare tuir ita nia nasionalidade. Nudar 
ezemplu, se karik ita servisu iha ne ho *work permit* ida, ita tenki le “Matadalan 
ba traballadór sira nebe iha/kaer “work permit”.  

Informasaun iha Matadalan ida né ba ita, se karik ita sidadaun pelu menus husi 
rai sira né ida: Áustria, Béljika, Xipre, Dinamarka, Finlándia, Fransa, Alemaña, 
Grésia, Izlándia, Itália, Listenstaina, Luxemburgu, Malta, Olanda, Noruega, 
Repúblika Irlanda, España, Suésia ou Suisa 
 

Nota espesiál ba sidadaun sira husi A8 

Se ita sidadaun ida husi rai sira nebe tama ba Uniaun Europeia iha fulan Maiu 
2004, maibe la‟os husi Malta ou Xipre, no ita hakarak atu mai Reinu Naklibur (UK) 
atu servisu ou buka servisu, ou se karik ita servisu, legal ona, iha rai ne seidauk to 
tinan ida, ita tenki le “Matadalan ba Sidadaun husi A8”. Tanba ita, mezmu ke ita 
iha sidadania husi EEA *European Economic Area*, ita sei iha limite balu ho 
restrisaun ba ita nia direitus iha Reinu Naklibur laran waihira ita seidauk servisu 
legal iha rai ne to tinan ida. Wainhira ita servisu legal ona liu tinan ida, ita mos 
bele uza “Matadalan ba Sidadaun sira husi EEA ho Suisa”.  

Se karik ita sidadaun A8 no ita servisu fulan 12 iha Reinu Naklibur (UK) laran no 
ita tau naran iha *Home Office**Workers Registration Scheme* entaun 
informasaun iha Matadalan ida ne bele mos kona ba ita. Rai A8 sira nia naran, 

koñesidu mos ho naran *Accession States* mak hirak né: Repúblika Xeka, 
Estónia, Ungria, Letónia, Lituania, Polónia, Eslovákia ho Eslovénia. Versaun 
tradusaun matadalan hirak nee iha lian Latvian, Lithuanian, no Slovakia kontein 
informasaun kompletu ba grupu dalen hirak nee.  

 

Esplikasaun Termu no Fraze 

Iha matadalan sira ne, ami kaer fraze no termu balun ne'ebé kompleksu no 
komplikadu no tékniku no ladun uza iha loron-loron. Liafuan sira né marka hela 
iha Matadalan sira ho sinal asterisku ** no iha kazu barak mak ami esplika kedas 
iha ninia seksaun. Hato‟o tan, katak Matadalan sira ne iha “Glosáriu” ida nebe 
esplika didiak sa ida mak hakarak dehan ho liafun sira né hotu.  
 

Organizasoens fo Apoiu no Akonsellamentu  

Iha Matadalan laran, dala barak husu ba ita atu buka tan akonsellamentu. Se 
nune‟e duni karik, iha seksaun ida-idak nia pájina ikun, iha lista ho organizasoens 
ho sira nia kontaktu nebe ita bele hetan akonsellamentu.  

Iha kontaktu sira nebe iha númeru telefone, ema sei hatan ho lian inglés maibe 
sira bele hatan ho lian seluk se karik sira temi hanesan né. Ita bele kontakta 
nafatin ho organizasoens sira né, tanba dala barak organizasoens sira né hakarak 
ajuda no iha meius atu koalia ho ita, mezmu wainhira ita ladun ou la hatene koalia 
inglés. Se karik ita hakarak atu marka entrevista ida ho organizasoens sira né, 
husi neba sira bele buka intérprete ida ba ajuda ita iha ita nia loron entrevista ou 
se ita hakarak, ita bele husu ita nia belun ruma koalia husi telefone, hodi ita nia 
naran,  no mai hamutuk ita nia entrevista ho ita, konserteza karik informasaun 
hirak nee komplexu mak sira tenki iha abilidade interpretasaun ida ne‟ebé diak.  

Glosáriu 

Glosáriu ida né esplika ituan liafuan balu nebe uza iha Matadalan ida né. Ita 
bele hetan esplikasaun kompleta iha seksaun ida-idak nia laran.  
 
Acession States/Estadus Asesaun /Sidadauns A8 / Nasionalidade A2 – Iha 

Reinu Naklibur (UK), A8 nudar liafuan ida ne‟ebé uza ba atu temi rai 8 husi 10 
nebe mak tama ba Uniaun Europeia iha fulan Maiu 2004. Rai sira né mak né: 
Repúblika Xeka, Estónia, Ungria, Letónia, Lituania, Polónia, Eslovákia ho 
Eslovénia. Se karik ita nudar sidadaun ida hosi nasaun hirak né ita boot koñesidu 
iha Reinu Naklibur (UK) hanesan ema hosi nasaun Estadu Asesaun ka nasaun 
A8. Liafuan A2 refere ba nasaun rua ne‟ebé tama tuir iha Uniaun Eropeia iha fulan 
Janeiru, tinan 2007 (Bulgaria no Romania).  

Common Travel Area / Area Viajen Komún – Reinu Naklibur (UK) (sura mos ho 
Irlanda Norte), Nusar (ilhas) Man, Nusar Channel ho Repúblika Irlanda. Iha rai 
sira né la iha operasaun kontrolu passaporte nian ba sidadaun Britániku ho 
sidadaun Irlandés nebe la‟a ba mai iha rai rua né nia laran.  

Entry Clearance / Permisaun entrada – Sidadaun husi rai balu tenki hetan 
permisaun husi Reinu Naklibur (UK) wainhira atu mai rai né. Permisaun ida né 
naran “entry clearance”.  

European Economic Area / Area Ekonómika Europeia – temi kona ba rai sira 
né: Áustria, Béljika, Xipre, Republika Xeka, Dinamarka, Estónia, Finlándia, 
Alemaña, Grésia, Ungria, Islándia, Repúblika Irlanda, Itália, Letónia, Listenstaina, 
Lituánia, Luxemburgu, Malta, Olanda, Noruega, Polónia, Portugal, Eslovákia, 
Eslovénia, España, Suésia ho Reinu Naklibur (UK).  

Her Majesty‟s Revenue and Customs / Ministériu Finansas – naran ofisiál ba 

ministériu finansas governu britániku nian.  

Home Office / Ministériu Interior – Departamentu husi governu britániku nian ho 
kna‟ar ba imigrasaun.  

National Insurance / Impostu ba Seguransa Sosiál – Impostu ida hasai husi 
ema sira servisu iha Reinu Naklibur (UK) laran nia saláriu atu finansia fali subsídiu 
balu  husi seguransa sosiál nian (hare iha kraik). 

National Insurance Number /Númeru Seguransa Sosiál – Númeru ida hetan 
husi Ajénsia Seguransa Sosiál nebe ita tenki husu se karik ita hanoin atu servisu 
iha Reinu Naklibur (UK) laran no ita hakarak atu husu subsídiu ruma husi 
seguransa sosiál (hare iha kraik).  

Northern Ireland Housing Executive / Departamentu ba Alojamentu Irlanda 
Norte nian – Ajénsia governu nian ho kna‟ar atu hare no fahe uma estadu nian no 

mos fo konsellu ba ema uma laek atu hetan fatin diak ba hela.  

Public Funds / Fundu Públiku – refere ba fundu balu ne‟ebé aranja hosi 
governu, hanesan: subsídiu ba ema laiha servisu. Karik ita boot iha lisensa 
servisu iha Reinu Naklibur ita boot sei hetan asesu ba benefisiu hirak né  ne‟ebé 
tama iha fundu públiku no ita tenki buka bebeik espesialista hodi hetan 
akonsellamentu molok husu benefisiu sosial seguransa ruma. Haree seksaun iha 
“Subsídiu seguransa sosial” hodi hatene informasaun detalla liutan.    

Recruitment Agency / Ajénsia Rekrutamentu – Emprezas nebe buka ema 
ba hatama iha servisu ruma ou buka servisu ba ema nebe hakarak servisu.  

Remove/Removal/Remosaun-  Asaun husi governu ba hasai ema sidadaun 
estranjeiru husi Reinu Naklibur(UK) ba fatin ida, normalmente haruka fila fali 
ba ema ne nia rain se karik ema né ilegal iha Reinu Naklibur (UK) laran ou 
ema né la iha direitu atu tama iha rai né.  

Residence card - Registration certificate / Kartaun Rezidénsia – 
Sertifikadu Rejistu – Dokumentu husi Home Office – Ministériu Interior nebe 

konfirma katak ita iha direitu ba hela iha Reinu Naklibur (UK). (Informasaun 
husi www.ukvisas.gov.uk)  

Social Security Agency/Ajénsia Seguransa Sosiál – Ajénsia husi governu 

ho kna‟ar ba fo númeru seguransa sosiál ho mos subsídiu seguransa sosiál 
(hare iha kraik).  

Social Security Benefit / Subsídiu Seguransa Sosiál -  Osan husi governu 

ba ajuda ema nebe iha problema finanseiru.  

Reinu Naklibur (UK) nudar naran ofisiál Estadu nian ba Illa Britániku 

(Inglatera, Eskotlanda no Wales) no Irlanda Norte 

Visa / Vistu – Permisaun ba tama iha Reinu Naklibur (UK); normalmente  tau 
hanesan karimbu ida iha ita nia passaporte. 

Work Permit / Vistu ba Servisu – Surat autorizasaun ida husi Work Permits 
(UK), seksaun ida iha Home Office / Ministériu Interior nia laran , ba 
sidadauns husi rai nebe la halo parte EEA atu servisu iha rai né ba nia 
entidade patronal. 

Workers Registration Scheme / Eskema Rejistu Traballadór – Eskema ida 

nebe halo sidadauns husi A8 sira atu rejista sira nia servisu iha Home Office – 
Ministériu Interior ba fulan 12 dahuluk, nebe sira hahú sira nia servisu. 
Eskema ida né la„os ba sidadaun A8 nebe servisu ba nia an rasik (traballadór 
konta-própria).   

Servisu iha Reinu Naklibur(UK) 
 
Hau bele mai servisu iha Reinu Naklibur(UK)?  

Hanesan sidadaun husi *European Economic Area -  Area Ekonómika 
Europeia*(EEA) ita iha direitu atu tama iha Reinu Naklibur (UK) hanesan 
traballadór. Ita la presisa husu autorizasaun ba autoridade sira atu tama iha né, 
no la presisa husu vistu atu tama iha Reinu Naklibur(UK).Maibe ita tenki hatudu 
ita nia passaporte ou Bilhete de Identidade wainhira tama iha Reinu Naklibur(UK).  
 

Wainhira mak hau bele hahú buka servisu? 

Wainhira tama ona iha né Ita bele hahú buka kedas servisu, maibe ita tenki husu 
mos ita nia *National Insurance Number – Númeru Seguransa Sosiál*. Atu hatene 
tan informasaun kona ba halo nusa mak atu husu númeru seguransa sosiál, hare 

iha seksaun “Subsídiu husi Seguransa Sosiál nian” husi Matadalan ida né.  
 

  “Traballadór” katak sa? 

Iha matadalan ida né, liafuan “traballadór” ne liafuan ida tékniku tuir Lei Europeia 
nian, hare tuir ema nia estatutu iha imigrasaun. Ita labele konfunde fali ho liafuan 
“traballadór” wainhira ita koalia kona ba lei servisu nian iha Reinu Naklibur(UK) 

laran, iha seksaun “Direitu servisu ninian”.  

Ita “traballadór” wainhira ita: 

 Buka hela servisu ( maibe se karik ita seidauk hetan servisu iha fulan 6 nia 
laran tama iha né, ita devia buka konsellus husi espesialista ruma), ou  

 Ita servisu  - ema ida servisu part-time iha semana ida nia laran halo oras 
11 deit bele rekoñese hanesan “traballadór”.  

Se karik uluk ita servisu ona iha rai né, ou ita reforma ona, ou labele servisu tan 
(nudar ezemplu tanba moras) ita sei bele konsidera hanesan traballadór no ita 
devia buka tan konsellus husi espesialista ida.  

Se ita hetan estatutu “traballadór”, lei imigrasaun Reinu Naklibur(UK) nian 
rekoñese ita hanesan ema kualifikadu.  

Se ita servisu ba ita nia an rasik (traballadór konta própria), ita nia direitus dala 
barak hanesan ho “traballadór” ida nian, maibe ita tenki buka tan konsellus kona 
ba ida né.  

Hau presisa autorizasaun atu tama iha Reinu 
Naklibur(UK)? 

Lae, ita la presisa hetan “visa – vistu” ou buka * Entry Clearance / Permisaun 
entrada* atu mai iha rai né. Wainhira to iha né, ita presisa hatudu deit ita nia 
passaporte ou ita nia Bilhete de Identidade, nebe halo prova katak ita sidadaun 
husi EEA.  

Hau nia família sira nebe mak bele mai hamutuk ho hau 
iha UK? 

Membru husi ita nia família bele mai hamutuk ho ita se sira mos sidadaun husi 
*European Economic Area -  Area Ekonómika Europeia* no sira mos la presisa 
hetan    “visa – vistu” ou buka * Entry Clearance / Permisaun entrada*  

Ita mos bele simu ita nia família nebe la‟os sidadaun husi EEA se sira né : 

 Ita nia laen / fen / parseiru/a sivil 

 Ita nia oan to tinan 21, ou liu , se sira „depende‟ husi ita.  

 Ita nia bein-oan to tinan 21, ou liu, se sira „depende‟ husi ita 

 Ita nia inan-amam se sira „depende‟ husi ita  

 Ita nia avo sira se sira „depende‟ husi ita, no  

 Ita nia parentes sira seluk se sira „depende‟ husi ita. 

Se ita nia familia la iha nasionalidade husi EEA, sira tenki husu ba embaixada 
británika ou Komisaun As husi Reinu Naklibur(UK) (UK High Comissioner) nian 
surat family permit - permisaun ba família(la presisa husu se sira mai iha né ladun 
kleur). Ita bele husu no lalika selu surat né husi embaixada ou konsuladu britániku 
sira. Website husi Foreign & Commonwealth Office iha lista ho númeru telefone, 
fax ho enderesu email husi embaixada británika iha mundu tomak. Nia website 
nak né www.fco.gov.uk.   

Kar ik i t a iha parseiru ida seidauk kaben no la‟ós nasio nalid ad e EEA 

ne‟ebé hela hamutuk ona durante tinan rua ka liu, sira bele aplika 

* lisen sa f am ília* ba Embaixada Britániku/Komisaun A‟as atu bele tuir 

it a b o o t  b a UK. Kar ik kazu  id a nee kon a i t a, it a t en ki b uka 

akon sellam en t u ho si esp esialist a.   
 

Liafuan „dependenti‟ katak sa? Dependensia baibain signifika katak 

finansiamente dependenti, maibe mos bele signifika emosaun ka prátikamente. 
Karik ita duvida, ita tenki husu bebeik ba iha espesialista hodi hetan 
akonsellamentu.     

Dokumentu sa ida mak hau tenki iha ba hatudu katak hau 
ema kualifikadu? 

 “Wainhira ita iha ona Reinu Naklibur (UK) hanesan „traballadór ida, ita tenki 
rejista iha Home Office/Ministériu Interior hodi hetan  surat ida ne‟ebé hatudu 
katak ita iha direitu atu hela iha UK maiske ita boot la presiza atu rejistu iha Home 
Office”. Dokumentu né naran *„registration certificate – sertifikadu rejistu‟*, 
normalmente tau hanesan karimbu ida iha ita nia passaporte. Ita mos sei simu 
karta ida husi Home Office-Ministériu Interior konfirma katak ita simu ona 
dokumentu *registration certificate- sertifikadu rejistu*.Se ita nia família hamutuk 
ho ita iha Reinu Naklibur(UK), entaun  ami akonsella ita atu husu *„registration 
certificate – sertifikadu rejistu‟*. Ita nia família sei simu *residence card – kartaun 
rezidénsia* nebe tau hanesan karimbu ida iha sira nia passaporte. Dokumentu ne 
bele ajuda ita ho ita nia família hetan direitus nebe mak imi iha, por ezemplu iha 
edukasaun no iha kuidadus ba saúde.  

http://www.fco.gov.uk/

Dokumentu sira né iha validade to tinan hira? 
Dokumentu sira normalmente  bele iha validade to tinan 5.Se ita nia servisu 
temporáriu deit ou ladun kleur, ita bele simu sertifikadu ida to fulan 6. Se ita hetan 
ona servisu ida ke permanente, ita bele husu sertifikadu ida tan nebe hanaruk liu 
tan nia validade. 

Se karik ita sei buka hela servisu ita bele la simu sertifikadu no se ita nia kazu 
hanesan nune‟e, ita devia husu tan konsellus husi espesialista ida. 

Sa ida mak akontese se karik hau lakon servisu? 

Se karik ita lakon servisu, ita iha direitu nafatin atu hela iha Reinu Naklibur(UK) no 
buka servisu seluk, naran katak ita hutudu nafatin ita buka servisu no ita iha 
ipóteze diak atu hetan servisu. Ita bele hatudu katak ita buka hela servisu seluk 
husi, porezemplu hatan ba anúnsiu servisu nian nebe buka ema no ba entrevista 
servisu nian. Wainhira ita seidauk hetan servisu iha fulan 6 nia laran, ita devia 
husu konsellus husi espesialista ida tanba porezemplu, ita bele lakon ita nia 
*registration certificate – sertifikadu rejistu* ou *residence card – kartaun 
rezidénsia* ruma no mos „family permit – permisaun ba família‟ nebe ita nia 
família simu tia ona.  

Wainhira los mak hau bele hela permanente ona iha rai 
ida né? 

Se karik ita hetan ona *registration certificate – sertifikadu rejistu* no ita 
traballadór iha Reinu Naklibur(UK) to tinan 5 lima ona no ita iha intensaun nafatin 
atu servisu iha né, ita bele husu dokumentu ida hatudu katak ita hakarak hetan 
rezidénsia permanente iha rai né ba ita no ita nia família. Wainhira hetan ona 
estatutu ida né, ita ho ita nia família bele hela iha né mezmu ke ita la kualifika ona 
ita nia an hanesan „traballadór‟ , no mos ho dokumentu né bele halo ita husu 
sidadania británika. Se ita bele hatudu katak ita servisu iha rai né liu ona tinan 5 
maibe la iha „residence card - kartaun rezidénsia‟ ita sei bele husu rezidénsia 
permanente iha Reinu Naklibur(UK). Atu hatene tan informasaun kona ba halo 
nusa mak bele husu rezidénsia permanente , hare iha *Home Office – Ministériu 
Interior* nia website www.homeoffice.gov.uk. 

 

Kontaktus nebe sei bele presisa: 

Law Centre (NI) Sentru Jurídiku (IN) 
124 Donegall Street, Belfast BT1 2GY 
Telefone: (028) 9024 4401  
 
Law Centre (NI) Western Area Office 
Sentru Jurídiku (IN) Eskritóriu ba Área Loromonu 
9 Clarendon Street, Derry / Londonderry BT48 7EP 
Telefone: (028) 7126 2433  
 
Citizens Advice Regional Office 
Eskritóriu ba Akonsellamentu ba Sidadaun Eskritóriu Rejional 
Telefone: (028) 9023 1120 liga mai númeru ida né, depois husi ne sei transfere ita 
nia xamada ba eskritóriu ida besik iha ita nia área, ou ita bele hare iha website 
www.citizensadvice.co.uk 

 

http://www.homeoffice.gov.uk/

S.T.E.P (South Tyrone Empowerment Program) ka Programa Reforsa ba 
Sudezte Tyrone)  
Sentru Apóiu ba Traballador Migrante  
 
S.T.E.P fornese apoiu, akonsellamentu no direitu ho dalen nanis ba Traballador 
Migrante sira ba ema individu ida-idak. Apóiu profesional fornese iha S.T.E.P. 
Sentru Apoiu hola fatin iha Dungannon, Portadown no Magherafeit no gratuitu.  
 

Edifisiu Dungannon  Edifisiu Portadown Edifisiu Magheralfelt 
(loke iha fulan Janeiru 
2008) 
  

Unidade T7 Unidade 6 Unidade C2 
Dungannon Bussiness 
Park  

Mayfair Bussiness Park  Magneralfelt Bussiness 
Centre  

2 Coalisland Road  Garvaghy Rd Rainey Street  
Dungannon  Portadown  Magherafelt  
BT71 6JT BT62 1HA BT45 5AJ 
Telf: 028 8772 9002 Telf: (028) 3839 9595 Telf: (028) 79300 848 

 

S.T.E.P. Fornese: 

 Referal no informasaun  

 Apoiu Dalen 

 Apoiu no akonsellamentu kona-bá direitu servisu nian 

 Apoiu ba asesu tratamentu sáude, edukasaun no servisu, nsst. 

 Tulun no akonsellamentu ba asesu no manutensaun uma   

 Apoiu no advokasia ne‟ebé ligadu ho estatutu no organizasaun 
profesionais sira seluk 

 Akonsellamentu imigrasaun no reprezentasaun 
 

S.T.E.P. fo apoiu integrasaun sosial no ekonomia liuhosi ninia  
Programa Dezenvolvimentu Komunidade. 
 
Ainfatin (S.T.E.P. treinamentu no aprendizazen) fo apoiu ba ema  
individual atu hadiak tan sira nia potensialidade servisu nian liuhosi  
oportunidade treinamentu in E.S.O.L, Informasaun Teknolojia, Literaria  
no Numero, Saúde no Seguru, Primeiru Seguru, nsst.  
 
S.T.E.P. oferese mos Servisus Tradusaun no Interpretasaun ba ema  
individu no organizasaun iha Eskritoriu Dungannon. 
 
Atu prioritiza nesesidade klienti nian, Sentru Apoiu S.T.E.P. servisu ho  
sistema triage.  
 
Apontamentu bele halo liuhosi kontaktu ba deit eskritóriu be besik liu ita  
ka dere deit telefone ba Dungannon: (028) 8772 9002 ka Portadown:  
(028) 3839 9595  

Subsídiu husi seguransa sosiál nian 
 
Se mak bele ajuda hau se karik hau osan lato‟o atu 
moris?  

Se karik ita hare katak ita osan lato‟o ba ita nia moris, ita bele hetan ajuda husi 
subsídiu estadu nian. Iha Reinu Naklibur(UK),subsídiu né bolu ho naran *social 
security benefits – subsídiu seguransa sosiál*. Se karik ita la hetan subsídiu 
seguransa sosiál nian ruma, ita bele koko hetan ajuda husi Servisu Sosiál nebe 
dala barak bele ajuda ita iha emerjénsia ruma. Mezmu ke ita la‟os sidadaun husi 
rai sira iha lista né no ita presisa ajuda, ita devia buka konsellus ( la hare ba ita 
nia nasionalidade) tanba ita bele iha direitus nebe matadalan ida né la hakerek.  
 

Ajénsia ida nebe mak iha responsabilidade atu simu 
pedidu ba subsídiu seguransa sosiál nian?  

*Social Security Agency – Ajénsia Seguransa Sosiál* iha Irlanda Norte mak simu 
kna‟ar atu hala‟o sistema seguransa sosiál nian loron-loron. Ajénsia ida né sei 
simu ita nia pedidu ba *National Insurance Number – Númeru Seguransa Sosiál* 
no/ou subsídiu seguransa sosiál nebe ita husu. Wainhira ita husu subsídiu  
seguransa sosiál ruma, ema ida servisu ba ajénsia né sei hare ba ita nia prosesu 
no sei halo desisaun ida, ema né naran „decision-maker/desizaun-na‟in‟. *Her 
Majesty‟s Revenue & Customs – Ministériu Finansas* mak iha responsabilidade 
ba kaer „Tax Credits‟ ho „Child Benefit‟.  
 

Halo nusa mak hau bele hetan National Insurance 
Number –Númeru Seguransa Sosiál?  

Atu husu *social security benefits – subsídiu seguransa sosiál* balu, normalmente 
ita tenki hatudu katak ita bele hetan *National Insurance Number - Númeru 
Seguransa Sosiál*. Se uluk ita hela ou servisu ona iha Irlanda Norte, ita tenki 
hatudu ba *Social Security Agency – Ajénsia Seguransa Sosiál* ita nia númeru 
seguransa sosiál. Ita tenki mos atu hatudu no prova katak númeru ita fo ne ita 
nian. Se karik ita haluha tia ita nia númeru, ita tenki hato‟o ba Ajénsia Seguransa 
Sosiál informasaun ou prova nebe mak bele halo buka hetan fali ita nia númeru.  

Ita presisa Númeru Seguransa Sosiál ba ita nia servisu no ba simu subsídiu 
seguransa sosiál. Ita tenki husu Númeru Seguransa Sosiál wainhira ita hanoin atu 
servisu iha Reinu Naklibur(UK) se lae impostu nebe ita selu ba estadu, bele la 
tama iha rejistu laran. Ita la presisa servisu atu bele simu Númeru Seguransa 
Sosiál – Basta ita buka hela servisu. Se karik ita husu subsídiu seguransa sosiál 
ruma ou Tax Credit,nebe *HM Revenue & Customs – Ministériu Finansas* mak 
kaer, ita presisa iha númeru oficial Seguransa Sosiál nian nebe ita simu husi 
Ajénsia Seguransa Sosiál nia seksaun nebe hasai Númeru Seguransa Sosiál ba 
ema. Se karik ita foin mai hela iha né no buka servisu iha Irlanda Norte, ita tenki 
husu ba atu hetan Númeru Seguransa Sosiál bainhira ita to‟o iha ne‟ebá. Ajénsia 
seguransa sosial ka ita nia patraun bele fo akonsellamentu kona-bá oinsá atu 
aplika hodi hetan Numeru Asuransia Sosial.    

Wainhira ita husu ba hetan *National Insurance Number – Númeru Seguransa 
Sosiál*, ita tenki hodi informasaun barak nebe hatudu no prova katak ita ema 
nebe ita dehan iha entrevista.    

Prova sa ida mak hau tenki hatudu katak hau ema nebe 
hau dehan ?  

Dokumentus sira nebe mak atu prova ita nia identidade bele hanesan:  

 Ita nia sertidaun moris ou sertidaun kazamentu nian 

 Ita nia passaporte ou Bilhete de Identidade husi Estadu nebe halo parte 
iha  *European Economic Area – Area Ekonómika Europeia* (EEA) 

 Karta ruma husi advogadu, konselleiru ou reprezentante ofisiál husi 
organizasaun ruma.  

 Lista dokumentu aseitavel ida tau tuir ne‟ebé kontein iha ISSP “Oinsá atu 
prova  ita nia identidade ba seguransa sosiál” dezponivel iha Ajénsia 
Seguransa Sosial.    

 

Hau sei tuir intervista wainhira aplika atu hetan Numeru 
Asuransia Nasional ida?   

Ita sei iha entrevista ida iha *Social Security Agency – Ajénsia Seguransa Sosiál* 
ho espesialista „funsionáriu Númeru Seguransa Sosiál‟ nian para atu hatene se ita 
bele hetan númeru né. Importante tebes-tebes ba ita atu komprende sa ida mak 
funsionáriu ne husu no nia tenki komprende lolos sa ida mak ita hatan ba nia. Se 
karik, susar ituan ba ita atu rona no komprende lian inglés, ita tenki husu ba 
Ajénsia Seguransa Sosiál bolu intérprete ida mai, nebe bele koalia ita nia lian.  
Importante atu fo hanoin mos katak se karik ita labele hetan Númeru Seguransa 
Sosiál, ita bele la iha direitu atu simu *social security benefits – subsídiu 
seguransa sosiál*. Regra ida né la‟os deit ba ita, ba mos ema nebe ita husu 
subsídiu ne hamutuk, maibe la sura ba labarik ou klosan sira.  
 

Teste sa ida mak hau tenki liu atu simu subsídiu husi 
seguransa sosiál?  

Wainhira ita husu subsídiu husi seguransa sosiál, ita só bele simu osan se karik 
ita tuir kondisoens nebe mak halo ita hetan subsídiu né no mos ita tenki liu teste 
kona ba ita nia presenza no rezidénsia iha rai ida né. Teste nebe mak ita tenki 
halo sei depende fali husi subsídiu ida nebe mak ita husu. Tanba subsídiu 
seguransa sosiál iha oin barak. Sira mak né: 

 Subsidiu Means-tested (sukat tuir ita nia rendimentu ou riku soin) hanesan 
Income Support – Subsidiu fo apoiu ba ema nebe osan ladun barak ba 
moris, Income-based Job Seeker‟s Allowance – Subsídiu Dezempregu 
(bazeia iha ema nia rendimentu), Pension Credit – Subsídiu ba ema tinan 
60 ba leten, ho Housing Benefit – Subsídiu kona ba ajuda selu Uma nian. 
Subsídiu sira né koñesidu mos hanesan subsídius nebe mak sei hare ba 
no sukat tuir ba ema nia rendimentu ou riku-soin. Ita atu simu subsídiu sira 
né ida, ema tenki hare uluk ba rendimentu ou riku-soin ruma nebe ita bele 
iha.  

 Subsídiu Non-means tested (la hare ba ita nia rendimentu ou riku soin) 
nebe selu, nudar ezemplu, kona ba moras ou isin rua , dezempregu, lutu 
ou tanba katuas ou ferik ona. Ita bele simu subsídiu hirak né se karik ita 
(ou ita nia espoza/parseiru se kazu ita husu subsídiu tan nia mate) selu 
impostu ou kontribuisaun ba *National Insurance-Seguransa Sosiál* to‟o 

nível ida, iha Reinu Naklibur (UK) ou selu impostu ou kontribuisaun 
hanesan mos ida né iha estadu seluk husi EEA nian. 

 Subsídiu espesiál nebe la hare ba ema nia kontribuisaun ba estadu 
hanesan Attendance Allowance (subsídiu ida nebe ita husu se karik ita 
tenki iha ema seluk tau matan hela ba ita), Disability Living Allowance DLA 
(subsídiu nebe ita bele husu se karik ita tinan 65 ba leten no iha problema 
mental ou fíziku ruma nebe presisa ema seluk atu tau matan hela ba ita) 
ho Carer‟s Allowance (subsídiu nebe ita husu se karik ita hare ema ruma 
moras ou iha defisénsia ruma).  

 Child Tax Credit (Ajuda husi governu ba ema nebe iha oan), Working Tax 
Credit (Ajuda husi governu ba ema nebe servisu maibe simu saláriu kik) 
ho Child Benefit (Subsídiu labarik nian) subsídiu tolu né *HM Revenue & 
Customs – Ministériu Finansas* mak simu kna‟ar atu administra.  

 
Iha nebe mak, hau bele ba hetan ajuda?  

La hare ba subsídiu nebe mak ita husu, nota importante atu fo hanoin, kazu ita la 
simu subsídiu nebe ita husu, ita tenki buka kedas akonsellamentu. Ami dehan 
nune‟e tanba se karik ita la haksolok ho desizaun husi *Social Security Agency – 
Ajénsia Seguransa Sosiál* ou *HM Revenue & Customs – Ministériu Finansas*, 
ita bele apela iha tribunal independente ida kontra desizaun nebe sira foti. Atu 
ajuda ita deside se ita bele halo apelu , ita devia husu ajuda iha fatin ruma nebe fo 
akonsellamentu. Ajénsia balu nebe bele fo ajuda ita mak hirak né: 

 Law Centre (NI)-Sentru Jurídiku (IN), telefone: (028) 9024 4401 (Belfast) 
ou (028) 7126 2433 (Derry / Londonderry) 

 Citizens Advice-Akonsellamentu ba Sidadaun, Regional Office-Eskritóriu 
Rejionál, telefone (028) 9023 1120, depois sei husu ita atu ba sira nia 
eskritóriu ida nebe besik liu ba ita nia área.  

 Advice NI – Akonsellamentu (IN), regional Office-Eskritóriu Rejionál, 
telefone (028) 9064 5919 no husi né sei hatudu ba ita, sentru ba 
akonsellamentu nebe besik iha ita nia área.  

Se karik susar ituan ba ita atu rona no komprende lian Inglés, ita bele husu kedas 
ba fatin akonsellamentu sira né atu bolu intérprete ida nebe koalia ita nia lian 
tanba importante tebes ba ita atu komprende sa ida mak sira husu no sira 
komprende sa ida mak ita hatan.  
 

Teste sa ida mak hau tenki liu atu hau bele rekere hodi 
hetan Income support, Income-based Jobseeker‟s 
Allowance, Pension Credit ou Housing Benefit?  

Atu hetan subsídiu sira né, ita tenki hatudu katak ita hela ou iha residénsia abitual  
iha Irlanda Norte NO ita iha direitu atu hela iha *Common Travel Area/Área Viajén 
Komún*  nebe tama rai sira né: Reinu Naklibur( sura mos ho Irlanda Norte), 
Repúblika Irlanda, Nusar (ilhas) Man ho Nusar Channel.  

Ita tenki hatudu mos katak ita iha direitu atu hela iha Área Viajén Komún se karik 
ita hakarak husu ou Child Tax Credit ou Child Benefit.  

Subsídiu tolu né *HM Revenue & Customs – Ministériu Finansas* mak simu 
kna‟ar atu administra. *HM  Servisu Alfandega no Impostu*. Kreditu taxa ba 

labarik no subsidiu ba labarik normalmente selu ba labarik hirak ne‟ebé hela ho ita 
iha Irlanda Norte. Maiske nunee, ita mos bele rekere subsídiu hirak nee ba labarik 
hirak ne‟ebé hela iha Membru Estadu EFA sira seluk ne‟ebé fo ita servisu.  
 

Sa ida mak teste residénsia abitual?  

Atu hatudu katak ita hela iha Irlanda Norte, ita tenki liu teste ida naran „ teste 
residénsia abitual. Teste ida né sei afeta ba ita nia direitu ba  Income Support, 
income-based Jobseeker‟s Allowance, Pension Credit ou Housing Benefit no sei 
aplika ba ema hothotu ne‟ebé foin mai atu hela no servisu iha Irlanda Norte ka 
ema hirak ne‟ebé mak foin fila hikas mai atu servisu tamba ba tiha rai seluk.   

Ita bele hatudu katak ita la presisa liu teste ida né se karik: 

 Ita uluk servisu ona iha Reinu Naklibur(UK) ou 

 Ita bele hatudu katak ita iha direitu atu hela iha Irlanda Norte tanba ita iha 
estatutu traballadór tuir diretiva Europa nian ou tanba ita servisu ba ita nia 
an-rasik no tuir diretiva Europa nian balu. 

Selae, ita tenki halo teste residénsia abitual se karik ita hakarak husu subsídiu 
sira né.  
 

Halo nusa mak hau bele prova katak hau hela fatin iha 
Irlanda Norte?  

Atu prova katak ita hela fatin iha Irlanda Norte, ita tenki hatudu uluk katak wainhira 
ita tó iha né ita iha intensaun atu hela ona iha né no halo ita nia vida iha rai né. 
Ida ne la‟os hakarak dehan katak ita atu hela deit ona iha né. Se karik ita nunka 
hela iha Irlanda Norte ou nunka mai iha né, ita tenki hatudu katak ita hakarak hela 
iha né kleur.  

Liafuan „kleur‟  sei depende ba ida-ida nia kazu. Lei fo sujestaun ba liafuan „kleur‟ 
normalmente husi fulan ida to fulan tolu. Kazu jerál, se ita hela kleur iha né ona 
wainhira ita hatama ita nia pedidu ba subsídiu sira né , ita nia pedidu sei iha forsa 
liu tan.  

Wainhira atu deside se karik ita iha residénsia abitual iha Irlanda Norte, ema 
„desizaun-na‟in‟ sei hare mos ba buat barak hanesan: 

 Preparasaun nebe mak ita halo wainhira atu mai Irlanda Norte. 

 Informasaun nebe mak ita buka atu hatene kona ba hetan servisu iha né. 

 Se karik ita fan ita nia uma ou husik fatin nebe ita aluga ba hela. 

 Se karik ita taka ou muda ita nia konta iha banku? 

 Sa ida mak ita halo, ba atu husik ita nia sasan ou prepara sasan sira né 
atu hodi mai Irlanda Norte? 

 Ita fo hatene Doutor ou Eskola (se karik ita iha oan) ita nia intensaun atu 
ami hela iha Irlanda Norte? 

Se karik ita la hatene lolos sa ida mak ita tenki hatudu katak iha iha residénsia 
abitual iha rai ida né, ita devia buka konsellu husi espesialista ida.  

Sa ida tan mak bele ajuda halo hau hatudu katak hau 
bele liu teste ba residénsia abitual né? 

Ema deside-na‟in sei hakarak hatene sa ida mak ita halo ba atu hatudu katak ita 
hakarak hela metin iha Irlanda Norte, hanesan: 

 Ita iha intensaun atu hela iha Irlanda Norte?  

 Halo nusa mak ita atu tahan ita nia moris se karik ita la simu subsídiu ida 
né? Ema deside-na‟in bele husu ida né tanba husi ita nia hatan, nia bele 
hatene se ita hakarak hela nafatin iha Irlanda Norte mezmu ke ita simu ga 
la simu subsídiu.  

 Buat nebe mak ita halo kona ba buka servisu ou tau naran hanesan ema 
ida nebe bele servisu. 

 Ita hetan ona hela fatin ida iha né? 

 Ita tau naran ona iha doutor ou dentista? 

 Ita tau naran ona iha klube ou grupu ruma? 

 Ita iha família ou belun ruma iha Irlanda Norte?  

Mezmu ke ita liu teste ida né, ita tenki hatudu mos katak ita iha direitu atu rezide 
iha * Common Travel Area – Área Viajén Komún*  wainhira ita husu Income 
Support, income-based Jobseeker‟s Allowance, Pension Credit ho Housing 
Benefit. Ita tenki halo teste ida né se karik ita husu Child Tax Credit ou Child 
Benefit.  
 

  „Direitu atu rezide‟ katak sa? 

Ita bele hetan kedas „direitu atu rezide‟ se karik ita: 

 Sidadaun Reinu Naklibur (UK) nian nebe foin fila 

 Iha direitu atu hetan nasionalidade Britániku (sura ho Irlanda Norte) husi 
ita nia bei‟ala. 

 Sidadaun husi Repúblika Irlanda, Nusar(ilhas) Channel ou Nusar Man no 
iha direitu atu hela iha neba tuir rai sira né nia lei.  

Se karik ita foin muda mai Irlanda Norte atu  buka servisu (no ita la tama iha 
kategoria sira hakerek iha leten ne), ita iha direitu atu „rezide‟ naran katak ita 
hatudu ita buka duni servisu no ita bele hetan duni servisu ida. Wainhira ita buka 
servisu, ita bele husu *social security benefits – subsídiu seguransa sosiál* maibe 
ita tenki liu teste residénsia abitual. 

 

Oinsá Hau bele hatudu katak Hau iha direitu atu hela iha 
Irlanda Norte?  
 
Maske ita la presiza atu sertifikadu rejistu, maibe ita tenki aplika ba 
Home Office hodi hetan dokumentu ida né tanba dokumentu nee sei 
tulun ita hodi hatudu katak ita iha duni direitu atu hela iha Irlanda Norte 
no bele rekere atu hodi bele hetan mos subsídiu seguransa sosial. Atu 
hatene informasaun kompletu liutan, haree deit seksaun kona-bá direitu 
Servisu nian iha UK”  

Teste sa ida mak hau tenki liu bainhira atu rekere kona-
bá subsídiu sira nebe la hare ba ou sukat tuir ema nia 
rendimentu ou riku-soin (non-means tested benefits)? 

Subsídiu sira nebe la hare tuir ema nia rendimentu ou riku-soin bele mos bolu ho 
naran „subsídius tuir kontribuisaun‟. Ida né hakarak dehan katak atu hetan 
subsídiu ida né (nudar ezemplu, Incapacity Benefit ou contribution-based 
Jobseeker‟s Allowance), ita tenki hatudu katak ita kumpre ona kondisoens hotu 
kona-bá direitu no iha kontribuisaun Asuransia Nasional natoon.    

Se karik ita foin mai Irlanda Norte (liliu ema nebe nunka servisu iha Reinu 
Naklibur(UK) laran ), ita seidauk selu impostu barak ba estadu atu bele hetan 
subsídiu balu. Se karik ita servisu no selu impostu ba estadu seluk husi 
*European Economic Area – Area Ekonómika Europeia* ita bele fiar ba impostu 
sira né wainhira husu subsídiu nebe hare tuir kontribuisaun ba estadu.  

Ita bele mos, wainihra servisu iha né, ita direitu ba husu subsídius „ba ema 
traballadór‟ nian, hanesan: 

 Statutory Sick Pay ( Subsídiu ba wainhira ita moras) 

 Statutory Maternity Pay ( Subsídiu ba wanhira ita isin-rua ou oan nurak)  

 Statutory Paternity Pay (Subsídiu ba Aman sira nebe iha oan foin moris). 

Fo nota hela katak ita tenki servisu kleur ituan atu bele husu Statutory Sick Pay, 
Statutory Maternity Pay. Se karik ita la kumpre kondisaun sira kona-bá direitu 
Maternity Pay, ita tenki buka lalais akonsellamentu atu hodi bele hetan Maternity 
Allowance.   Atu hatene tan informasaun kona ba halo nusa mak bele hetan 
subsídiu sira né, hare iha seksaun husi Matadalan ida né naran “Direitu Servisu 
ninian”.  

 

Teste sa ida mak hau tenki liu se karik hau hakarak husu 
subsídiu espesiál tuir kontribuisaun ruma?  

Iha subsídiu balu mak bele simu mezmu ke ita nia *National Insurance-Impostu 
seguransa sosiál* lato‟o. Ita bele husu subsidiu sira né, se karik ita moras, iha 
defisiénsia bot ida ou ita hare no tau matan hela ba ema seluk ho defisiénsia 
makas. Subsídiu sira né koñesidu mos ho naran subsídiu espesiál tuir 
kontribuisaun, hanesan, nudar ezemplu: Attendance Allowance, Disability Living 
Allowance (DLA) ho Carer‟s Allowance.  

Atu hetan subsídiu sira né ida ita tenki: 

 Iha hela fatin iha Irlanda Norte 

 Iha Irlanda Norte, ho  

 Moris iha Irlanda Norte pelu menus semana 26 iha fulan12 nia laran ba 
kotuk. 

Atu hatudu katak ita iha kondisoens ba rezidénsia nian ba atu hetan subsídiu sira 
né balu, ita bele sura mos ho ita nia rezidénsia iha rai seluk husi * European 
Economic Area – Area Ekonómika Europeia* (EEA). Ida né bele ajuda ita hetan 
kondisaun ida né lais liu.  

Kontaktus nebe sei bele presisa: 

Law Centre (NI) Sentru Jurídiku (IN) 
124 Donegall Street, Belfast BT1 2GY 
Telefone: (028) 9024 4401  
 
Law Centre (NI) Western Area Office 
Sentru Jurídiku (IN) Eskritóriu ba Área Loromonu 
9 Clarendon Street, Derry / Londonderry BT48 7EP 
Telefone: (028) 7126 2433  
 
Citizenôs Advice Regional Office 
Eskritóriu ba Akonsellamentu ba Sidadaun Eskritóriu Rejional 
Telefone: (028) 9023 1120 liga mai, depois sei transfere ita nia xamada ba 
eskritóriu ida besik iha ita nia área, ou hare husi website 
www.citizensadvice.co.uk 
 
Advice NI ï Akonsellamentu (IN),  telefone (028) 9064 5919, husi né ita sei 
refere ba Sentru Akonsellamentu ida iha ita nia area ka vizita deit iha website 
www.adviceni.net.    
 
  
Sentru Apóiu S.T.E.P. ba Traballadór Migrante  
 
S.T.E.P fornese apoiu, akonsellamentu no direitu ho dalen nanis ba Traballador 
Migrante sira ba ema individu ida-idak. Apóiu profesional fornese iha S.T.E.P. 
Sentru Apoiu hola fatin iha Dungannon, Portadown no Magherafeit no gratuitu.  
 
 

Edifisiu Dungannon  Edifisiu Portadown Edifisiu Magheralfelt 
(loke iha fulan Janeiru 
2008) 
  

Unidade T7 Unidade 6 Unidade C2 
Dungannon Bussiness 
Park  

Mayfair Bussiness Park  Magneralfelt Bussiness 
Centre  

2 Coalisland Road  Garvaghy Rd Rainey Street  
Dungannon  Portadown  Magherafelt  
BT71 6JT BT62 1HA BT45 5AJ 
Telf: 028 8772 9002 Telf: (028) 3839 9595 Telf: (028) 79300 848 

 

 
National Insurance Number Processing  
Sentru Prosesamentu ba Númeru Seguransa Sosiál 
National Insurance Number Section 
Seksaun Númeru Seguransa Sosiál 
Jobs & Benefits Office 
Conor Buildings, 107 Great Victoria Street, Belfast 
Telefone: (028) 9054 5500  
 
National Insurance Number Section 
Seksaun Númeru Seguransa Sosiál 
Jobs & Benefits Office 

http://www.citizensadvice.co.uk/
http://www.adviceni.net/

140 Jervis Street, Portadown  
Telefone (028) 3839 7200 
 
National Insurance Number Section 
Seksaun Númeru Seguransa Sosiál 
Jobs & Benefits Office 
2 Crescent Road, Lisnagelvin, Derry/Londonderry 
Telefone: (028) 7131 9300  

Direitu ba alojamentu 
Halo nusa mak hau bele hetan fatin ida ba hela iha 
Irlanda Norte? 

Ita bele aluga fatin ida husi ema privadu ida ho naran „alugér privadu‟. Fatin ne nia 
na‟in naran „landlord‟ no ita aluga fatin ne bolu „tenant‟. Dala barak uma na‟in sira 
husu ba ema ida ou empreza ida naran „agent‟ atu ajuda sira aluga uma ba ema. 
Ita bele hetan fatin ba aluga husi hare iha jornal, iha lojas sira nia janela balu no 
ba hare iha ajénsia imobiliária sira nebe fan ou aluga fatin. Ita bele mos aluga 
fatin husi ajénsia estadu nian naran *Northern Ireland Housing Executive – 
Departamentu ba Alojamentu Irlanda Norte nian*  ou husi Housing Association -
Asosiasaun ba Alojamentu, maibe ba ida né iha regras ba se se mak bele hetan 
fatin sira né.  

Wainhira ita hatan atu aluga fatin ruma, ita tenki hare didiak se fatin ho área né 
diak ba ita:  

 Fatin né besik ita nia servisu fatin ? 

 Fatin né besik ba trasporte públiku? 

 Fatin né besik ba lojas ou buat seluk ruma? 

 Fatin né kmanek no diak ba ita? 

Ita iha direitu ba hela iha fatin nebe ita hili, maibe iha fatin balu nebe seguru no 
kmanek liu balu. Se la hatene lolos,ita bele husu ba ajénsias akonsellamentu sira 
ho sira nia kontaktus iha seksaun ida né nia pájina ikun.  

Regras ho standards barak hakerek iha seksaun ida né serve no uza liu kona ba 
kontratu aluga uma nian. Iha kazu barak mak ita la‟os inkilinu(ema nebe aluga 
uma) se karik ita nia entidade patronal ou Ajénsia rekrutamentu fo fatin ba ita hela 
hanesan halo parte husi ita nia kontratu, ita hela ho ita nia uma nain, ita nia naran 
la mosu iha kontratu alugér ou se ita nia uma nain bele tama iha uma laran atu 
hamós ou hatama ema seluk ba hela iha uma né sem husu ita nia autorizasaun. 

Se kondisaun sira ne kona ba ita entaun ita ema „licensee‟ (ema ida ho 
autorizasaun ba hela iha fatin né) no ita ladun iha protesaun ida nebe inkilinu - 
„tenant‟ ida iha.  

Se karik  ita iha problema ruma ho ita nia alojamentu, ita tenki buka apoiu no 
konsellu husi ajénsia akonsellamentu sira husi lista kontaktus iha seksaun ida né 
nia pájina ikun. 

 
Iha regras ruma kona ba alojamentu oin-oin nebe iha ba 
aluga?  

  

Standar ba aluga hosi setór privadu nia oioin. Oras nee daudaun, so iha deit 
rekerementu ida ba hela fatin aluga ne‟ebé tuan no iha kondisaun diak no 
konsellu distritu bele fo orden ba rai-nain atu asegura uma nee iha kondisaun 
diak. Maiske nunee, propriedade hothotu, karik iha buat falta ruma ne‟ebé bele fo 
perigu, konsellu distritu bele husu ba rai-nain atu hadia tiha lai. Ezemplu: hanesan 
haris fatin kakuluk kuak, uma kakuluk kuak ne‟ebé bele hamosu be tama uma 
laran.  

 Propriedade hothotu tenki : 

 Tenki iha estrutura ou rin ida nebe metin no diak.  

 Labele bokon hela deit no nune‟e bele estraga ema nia saúde.  

 Tenki iha eletrisidade, akesimentu, ventilasaun no fornesimentu bé mos 

 Tenki iha fatin ba prepara hahan no ba tein , ho fatin fase sasan ho be 
manas no malirin.  

 Tenki iha sistema esgoto ba hasai be foer.  

 
Iha fatin oin hira mak iha ba aluga iha sektor privadu? 

Sektor privadu iha fatin oin-oin ba aluga husi uma to flat. Tipo alugér ida nebe 
traballadór imigrante sira uza liu naran Houses in Multiple Occupation 
(HMO‟s).HMO né uma ida nebe ema rua ou liu aluga maibe sira la‟os família, ida-
idak ho ninia kuartu, fahe haris fatin ho dapur. Hatutan tan ho standard nebe 
hakerek iha leten né, HMO sira: 

 Labele iha ema barak liu  

 Tenki iha fatin iha dapur to‟o ba ema hotu hela iha uma né. 

 Tenki iha sentina, haris fatin, bañeira, lavatóriu to‟o ba ema hotu hela iha 
uma né. 

 Tenki sistema prevensaun no evakuasaun kontra ahi han uma.  

Housing Executive – Departamentu ba Alojamentu iha poder atu hatama kazu iha 
tribunal se karik HMO sira la tuir standard sira hakerek iha leten né. Iha áreas 
balu,  uma nain sira presisa hetan lisensa husi Housing Executive-Departamentu 
Ba Alojamentu, atu fo aluga HMO ida. Ita bele husu ba Housing Executive- 
Departamentu ba Alojamentu kona ba área sa ida mak bele uza regra ida né.  

 
Hau nia direitu sa ida, hanesan inkilinu ida iha sektor 
privadu? 

Ba ema ne‟ebé aluga hahu iha loron 1 fulan Abril 2007 la presiza iha surat akordu 
kona-bá aluga anaunsér ema be aluga nee hakarak atu aluga ba tempu fixu ida 
liuhosi tinan ida ka loron ida. Ita presiza  asina dokumentu ida hatudu detalles 
husi akordu nebe ita hatan ho uma nain. Dokumentu ne naran „tenancy 
agreement- kontratu alugér‟.Tantu akordu verbal ka eskrita, ita tenki husu klaru 
kedan wainhira iha buat ruma mak ita duvida hela.   Hatutan tan direitus nebe 
hakerek iha kontratu alugér, inkilinu hotu husi sektor privadu iha direitus bázikus. 
Direitus bázikus sira né sei hanaruk tan husi fulan Abril 2007 maibe dadaun né ita 
nia direitus mak tuir mai né: 

 Direitu atu simu rent book (Livru alugér)- Inkilinu hotu iha direitu atu simu 
rent book. Iha livru oan né tenki iha ita nia uma nain nia naran, enderesu ho 
númeru telefone ho/ou ema ruma nebe reprezenta ita nia uma nain ( 
porezemplu ema ruma husi ajénsia imobiliária), osan hira mak selu ba uma ho 
hira mak selu ba taxa munisipál, osan hira no ba sa ida mak hatama hanesan 
depózitu ho kondisoens nebe mak halo ita simu fali depózitu wainihira ita 
husik uma né, kontratu nia naruk ho se mak iha responsabilidade atu hadia 
buat ruma nebe at.  

 Direitu atu hela livre husi asédiu ho/ou husi duni/hasai ita husi uma la 
tuir lei – Asédiu dehan katak ema ida la husik ita atu moris didiak  iha ita nia 
uma, porezemplu la husik fornesimentu eletrisidade  tama iha uma, halo 

violénsia , ameasa ita no tama iha ita nia uma la husu ba ita. Ita nia uma nain 
ho/ou nia reprezentante sira la iha direitu atu tama iha uma  laran tuir sira nia 
hakarak a naun ser katak ita hatan ba nune‟e iha ita nia kontratu alugér ou fo 
autorizasaun ba sira atu tama. Uma nain só bele tama iha uma wainhira atu 
hadia buat ruma iha emerjénsia ruma. Se ita sente katak ita hetan asédiu ou 
ema hakarak atu hasai ita husi uma wainhira sei iha kontratu nia prazu laran , 
ita tenki fo hatene kedas Environmental Health Departament – Departamentu 
ba Saúde Ambiental husi ita nia Kámara Munisipál.  

 Direitu atu simu avizu ba sai husi uma – Ita nia uma nain tenki hakerek, no 
fo hatene ba hasai ita husi uma pelumenus antes semana 4. Wainhira prazu 
loron 28 hotu ona, uma nain tenki hetan uluk autorizasaun husi Tribunal antes 
de ba hasai ita husi uma. 

 Direitu atu tuir prosesu lei nian – Atu hasai ita husi uma, uma nain tenki 
hetan uluk autorizasaun ida husi Tribunal. Se karik ema ruma tenta hasai ita 
ho forsa husi ema sem surat autorizasaun nian husi tribunal, ida né ilegal. Ita 
tenki fo hatene kedas Environmental Health Departament – Departamentu ba 
Saúde Ambiental husi ita nia Kámara Munisipál.  

 Direitu atu husu Housing Benefit – Se ita servisu, ita bele iha direitu atu 
husu Housing Benefit ba ajuda ita selu ita nia renda ho taxa munisipál ba ita 
nia uma. Atu ita bele hetan apoiu né, tenki hare uluk ba ita nia rendimentu. Se 
karik ita lakon servisu entaun ita bele hetan subsídiu ruma maibe ita tenki 
husu uluk konsellu kona ba ida né. Atu hatene tan detalles, hare iha seksaun 

“Subsídiu husi Seguransa Sosiál nian” iha matadalan ida né. 
 
 
Ba Aluger ne‟ebé hahu iha loron ka hafoin loron 1 fulan Abril 2007, sira iha 
tan direitu adisionál balun:  

 Direitu ba esteitmentu ida kona-bá termu aluger nian- esteitmentu eskritu 
ida nee nudar aumentu ba akordu aluger nian no tenki prepara iha loron 
28 nia laran horik kedan hosi loron hahu aluga. Esteitmentu ida nee tenki 
inklui informasaun balu inklui detalla kontaktu rai-nain nian (ka sira nia 
ajensia), durasaun aluga, osan aluga nian nomos media pagamentu ninia, 
montante no depozitu ruma no lista ida kona-bá mobiliariu balu ne‟ebé 
prepara hela tiha ona.  

 Direitu atu halo reparasaun ruma- bainhira laiha akordu ida iha aluga 
neenia laran, ka akordu nee la temin lolos se mak atu responsabiliza ba 
hadiak buat ruma mak lei temi ona katak ema ne‟ebé responsabel ba ida 
nee mak rai-nain.  

 Direitu atu hetan aluga ho durasaun fulan 6 tantu temin iha akordu ka lae, 
bele hatene katak aluga ida dura deit ba periodu fulan 6 nia laran.  

 
 

Regras sa ida mak hau tenki tuir, kona ba atu selu hau 
nia alojamentu? 

Ita nia rent book iha detalles ho osan hira mak ita tenki selu ba ita nia renda, ho 
tan buat seluk hanesan taxa munisipál, akesimentu no wainhira mak ita tenki selu. 
Iha livru ne mos tenki iha osan ba depózitu hira mak ita selu no kondisoens sa ida 
mak halo ita nia uma nain tahan no la fo fila ita nia osan ida né.  

 Rent/Renda – se ita iha kontratu alugér „fixed-term/termu fiksu‟ 
(porezemplu ba tinan ida), ita nia renda la sae, la tun iha periodu né. 

Wainhira periodu né hotu, ita nia kontratu sei sai periódiku, ita nia uma 
nain bele hasae renda.  

 Deposit/Depózitu – Uma nain barak husu depózitu. Depózitu né uma 
nain sira husu ba kaer hela atu selu fali buat ruma nebe ita bele estraga 
iha uma laran, naok ou simu fali hanesan renda nebe ita la selu. Ita tenki 
hatene didiak osan depózitu né ba sa ida no kondisoens nebe mak halo 
uma nain hela ho ita nia  depózitu.  

 Rent in Advance / Selu renda uluk – Balu bele husu ita selu uluk fulan 
ida ou liu fulan ida nia renda. 

 Letting fee and „key money‟ / Osan kolen no „osan xave‟ nian – Ita nia 

uma nain ou ema husi ajénsia imobiliária bele husu ita selu nia kolen ba 
halo prosesu kontratu alugér nian ou tanba nia fo ona xave uma nian. Ita 
bele la iha obrigasaun legal atu selu buat rua né. Wainhira ita atu fo osan 
ruma ita tenki husu konsellu ruma husi ajénsia ou organizasoens balu husi 
lista iha seksaun ida né nia pájina ikun.  

 Guarantor/Fiador- Ita nia uma nain bele husu ita atu husu fiador ida. 
Fiador né ema ida nebe fo garantia katak nia mak selu, se karik ita falla 
atu selu. Ida né bele inklui mos,  wainhira ita la selu renda, se ita estraga 
buat ruma no se sasan uma nain nian ruma lakon. Normalmente fiador 
sira asina surat ida dehan sa ida mak nia hatan atu bele selu. Se ita la 
hatene ema ruma nebe bele sai fiador, ita bele husu ba ita nia uma nain 
se ita bele halo oin seluk kona ba problema ida né.  

 

Wainhira mak hau nia kontratu né hotu?  

Se ita iha kontratu fixed-term/termu fiksu,porezemplu ba tinan ida, ita nia kontratu 
alugér devia hatudu sa loron mak komesa no sa loron mak ita nia kontratu alugér 
hotu. Karik ita nia aluga hahu iha loron ka hafoin loron 1 fulan Abril 2007 no la 
temi data ruma bainhira aluga nee atu remata, mak ita nia aluga sei remata iha 
fulan 6 nia laran, hafoin tiha ida nee, ita sei sai fali nudar alugador periodiku 
ne‟ebé bele halo fali aluga ida ho durasaun fulan ba fulan ka semana ba semana.  
 

Hau bele husik uma uluk, antes hau nia kontratu né 
hotu? 

Se ita hakarak atu sai husi uma antes ita nia kontratu alugér hotu, ita tenki fo 
hatene ita nia uma nain pelumenus semana 4 uluk (ou tuir sa ida mak kontratu 
dehan ba ida né). Tuir ida né, uma nain bele husu ita selu renda to kontratu ne 
hotu mezmu ke ita la hela ona iha neba.  

Se ita tama iha kontratu ne ho tan ema seluk no ema ida/sira né hakarak sai 
antes kontratu né hotu, ita ho ema seluk nebe mak sei hela iha fatin tenki iha 
responsabilidade atu selu tomak renda né.  
 

Hau nia uma nain bele husu hau sai husi uma molok 
tempu kontratu nian hotu? 

Iha kontratu termu fiksu, nudar ezemplu ba tinan ida, uma nain la devia husu ita 
sai a naun ser ke ita la tuir buat nebe ita hatan atu halo iha kontratu, hanesan 
ezemplu rua , la selu ita nia renda ou halo at  uma. Notifikasaun atu hapara aluga 
tenki fo maizumenus iha loron 28 nia laran atu hodi hamamuk fatin no tenki 
eskrita.  

Halo nusa mak hau bele hetan fatin ba aluga husi 
Northern Ireland Housing Executive – Departamentu ba 
Alojamentu Irlanda Norte nian ka husi Housing 
Association – Asosiasaun ba Alojamentu?  

Se ita ou ita nia família servisu, ita bele husu ba aluga uma husi *Northern Ireland 
Housing Executive – Departamentu ba Alojamentu Irlanda Norte nian*(NIHE) ou 
husi  Housing Association – Asosiasaun ba Alojamentu. Sistema né naran 
alojamentu sosiál. NIHE mak kaer/administra subsídiu Housing Benefit nebe bele 
ajuda selu renda ba ema nebe iha rendimentu kik. NIHE simu fundus husi 
governu.  

Housing Associations-Asosiasaun ba Alojamentu ne organizasoens sira nebe la 
iha/buka lukru, ho ema voluntáriu sira mak kaer husi komisaun jerénsia ida. 
Asosiasaun sira né barak mak tau naran iha Departament for Social Development 
– Departamentu ba Dezenvolvimentu Sosiál. Uma sira husi alojamentu sosiál 
kostuma sai baratu liu uma sira husi sektor privadu.  

Se karik ita hakarak husi atu aluga uma husi alojamentu sosiál ita tenki prenxe 
surat Housing Application Form, nebe ita bele foti husi eskritóriu NIHE nian ou 
husi eskritóriu Housing Associations-Asosiasaun ba Alojamentu nian. Ita bele 
hetan eskritóriu NIHE sira nia enderesu husi website www.nihe.gov.uk.  

Se karik ita la servisu ou foin lakon servisu wainhira seidauk simu uma ba aluga, 
entaun ita tenki buka tan konsellus. Ita sei bele hetan uma husi NIHE ou husi 
Housing Association-Asosiasaun ba Alojamentu. Se labele hetan karik, Asistente 
Sosiál husi ita nia Health and Social Care Trust – Konsellu ba Saúde ho Servisu 
Sosiál bele ajuda ita hetan ou selu fatin ba ita hela.  

 
Sa ida mak hau tenki halo se karik hau sai ema uma-
laek? 

Ita ema uma-laek wainhira ita la iha ona fatin ba hela. Ida né la‟os hakarak dehan 
deit katak ita la iha ona uma kakuluk ida hamahon ita, maibe hakarak dehan mos 
ho fatin ida nebe la iha kondisaun ba ema atu hela tanba porezemplu, uma at, 
ema barak liu ou folin karu liu. Ita bele mos sai ema uma-laek se karik ita nia uma 
nain husu ita atu husik husi uma iha loron 28 nia laran.  

Se ita ema uma-laek ita tenki ba kedas eskritóriu *Northern Ireland Housing 
Executive – Departamentu ba Alojamentu* (NIHE) ou Homeless Advice Centre – 
Sentru Akonsellamentu ba ema Uma-Laek iha Belfast nebe halo parte husi NIHE 
nian. Funsionáriu ida husi NIHE sei hare ba ita nia kazu atu deside se ita sai ema 
uma-laek tanba ita nia sala ou lae no mos atu deside se ita bele simu asisténsia 
no ho prioridade espesiál. Ita só bele iha prioridade espesiál se karik ita:  

 Isin rua 

 Ita iha labarik ida moris ho ita (labarik ruma tinan to 16 ou to tinan 19 se 
nia eskola full-time) 

 Ema ida presisa ajuda tanba ita iha problema mental ou fíziku ruma 

 Tinan16 to 21 ho risku atu hetan esplorasaun seksual ou finanseira husi 
ema seluk 

 Ema uma-laek tanba ahi han uma, bé sa‟e, ou tanba desastre seluk 

http://www.nihe.gov.uk/

 Ita hetan ou iha risku atu hetan violénsia.  

Se ita iha kondisaun atu hetan asisténsia husi NIHE nia regras no ita uma-laek 
tanba laos ita nia sala no ita iha prioridade, NIHE iha obrigasaun atu fo fatin 
temporáriu ida ba ita hela tó sira hetan fatin ida diak ba ita.  
 

 

Kontaktus nebe sei bele presisa: 
 
Northern Ireland Housing Executive (NIHE)/Departamentu ba Alojamentu 
Irlanda Norte nian 

Head Office, The Housing Centre 
2 Adelaide Street, Belfast BT2 8PB 
Telefone (028) 9024 0588 
 
Housing Rights Service/Servisu ba Direitu Alojamentu nian 

Middleton Buildings, Fourth Floor 10-12 High Street, Belfast BT1 2BA 
Telefone (028) 9024 5640 
Ita bele hetan tan informasaun iha website ida né www.housingadviceni.org, ho 
dezenvolvimentu husi Housing Rights Service and Shelter / Servisu ba Direitu 
Alojamentu no Abrigu.  
 
Citizens Advice Regional Office/Eskritóriu ba Akonsellamentu ba Sidadaun 

Telefone mai (028) 9023 1120 husu detalles ba eskritóriu ida nebe besik liu ita nia 
área ou hare iha website www.citizensadvice.co.uk. 
 
Advice NI/ Akonsellamentu (IN),  

Telefone (028) 9064 5919, husi né sei hatudu ba ita, sentru ba akonsellamentu 
nebe besik iha ita nia área ou ita bele hare iha website www.adviceni.net. 
 
S.T.E.P 
 
S.T.E.P fornese apoiu, akonsellamentu no direitu ho dalen nanis ba Traballador 
Migrante sira ba ema individu ida-idak. Apóiu profesional fornese iha S.T.E.P. 
Sentru Apoiu hola fatin iha Dungannon, Portadown no Magherafeit no gratuitu.  
 

Edifisiu Dungannon  Edifisiu Portadown Edifisiu Magheralfelt 
(loke iha fulan Janeiru 
2008) 
  

Unidade T7 Unidade 6 Unidade C2 
Dungannon Bussiness 
Park  

Mayfair Bussiness Park  Magneralfelt Bussiness 
Centre  

2 Coalisland Road  Garvaghy Rd Rainey Street  
Dungannon  Portadown  Magherafelt  
BT71 6JT BT62 1HA BT45 5AJ 
Telf: 028 8772 9002 Telf: (028) 3839 9595 Telf: (028) 79300 848 

  
 

http://www.housingadviceni.org/

Sede Fundasaun Tratamentu Saúde no Sosial  
 
Fundasaun Tratamentu Saude no Sosiál Belfast 
Belfast Health and Social Care Trust 
Knockbracken Health Care Park 
Saintfield Road 
Belfast BTB BBH 
Trust HQ (028) 90 960000 http:\\www.belfasttrust.hscni.net\ 
 
Fundasaun Tratamentu Sosial no Saúde Sudeste Leste 
South Eastern Health and Social Care Trust 
Top Floor  
Thompson House Hospital  
19/21 Magheralave Road 
Lisburn 
Co Antrim 
BT28 9266 9111 
http:\\www.settrust.hscni.net\ 
 
Fundasaun Sosiál no Saúde Norte nian  
Northern Health and Social Care Trust  
The Cottage 
5 Greenmount Avenue 
Ballymena 
County Antrim BT43 6DA 
Telefone: 0845 6012333 
http;//www.northerntrust.hscni.net/ 
 
Fundasaun Tratamentu Saude no Sosiál Sudeste 
Southern Health and Social Care Trust 
Trust Headquarters 
College Nursing 
Craigavon Area Hospital 
68 Lurgan Road 
Portadown 
BT63 5QQ 
Telefone 028 3861 3950 
http:\\www.southerntrust.hscni.net\ 
 
 
Fundasaun Tratamentu Saúde no Sosiál  
Western Health and Social Care Trust 
Chief Excecutiveôs Office 
Trust HQ 
Altnagevin Area Hospital Site 
Glenshane Road 
Londonerry 
BT47 6SB 
Telefone: 028 71 345171 
http://www.westerntrust.hscni.net\   

 

http://www.westerntrust.hscni.net/

Direitu servisu nian 
 
 
Informasaun iha seksaun ne ba traballadór imigrante hotu iha Irlanda Norte no 
seksaun ida né hakerek kona ba problema nebe mak traballadór imigrante barak 
hasoru iha loron-loron. Informasaun sira iha né, la‟os rezumu total husi lei. Ita nia 
direitus barak nebe temi iha né sei hare tuir kondisaun no mos ba kualifikasaun 
balu. Ita la bele hare deit ba parte informasaun ida maibe ba informasaun tomak 
wainhira ita hakarak atu halo keixa hasoru ita nia patraun/servisu fatin. Ita tenki 
buka konsellu legal independente husi ema seluk  wainhira ita hakarak atu 
hatama keixa ruma hasoru ita patraun/servisu fatin.  

Tuir regra jerál, la hare ba ita nia nasionalidade, ita labele simu tratamentu oin 
seluk no la hanesan ho ita nia kolega sira, husi ita nia patraun/servisu fatin tanba 
deit ita ema traballadór imigrante. Lei kona ba direitu servisu nian bele hakas, husi 
tribunal espesiál ba kestaun servisu nian, naran Tribunal Industrial. Sempre ke ita 
bele, ita devia halo esforsu atu rezolve problema nebe ita iha, iha ita nia servisu 
fatin no koalia uluk ho ita nia xefe sira. Ita bele kontakta ho ita nia sindikatu, ho 
Labour Relations Agency – Ajénsia ba relasaun laboral, ho Citizens Advice 
Bureaux – Eskritóriu ba Akonsellamentu ba Sidadaun iha ita nia área, ho mos 
organizasaun sira seluk nebe fo apoiu no konsellu atu ajuda ita komprende didiak 
ita nia direitus.  

Se ita nia kontratu tuir lei rai seluk husi Irlanda Norte, ou ita servisu liu iha rai 
seluk ou ita servisu ba ita nia an rasik (ita iha ita nia negosiu mesak), informasaun 
tuir mai né la‟os ba ita. Direitus nebe mak hatudu iha né sei depende se ita nia 
estatuto iha imigrasaun husik ita servisu iha Irlanda Norte (se ita servisu 
illegalmente imposivel tebtebes ba ita atu bele enforsa ita nia direitu liutan, 
pergunta ba seksaun ida ita bele haree iha pergunta  “Hau bele simu servisu nebe 
fo kedas osan mai hau?” )  

Diferensa entre “traballadór - worker” ho 
“empregadu - employee”? 

Hau ema “traballadór” ga ema “empregadu”? 

Iha seksaun ida né liafuan “traballadór” uza tuir lei empregu Reinu Naklibur(UK) 
nian no labele konfunde fali ho liafuan “traballadór” nebe uza tuir lei Imigrasaun 
Reinu Naklibur(UK) iha seksaun sira seluk nia laran iha matadalan ida né.  

Hare tuir lei empregu Reinu Naklibur(UK) nian, importante tebes atu komprende 
diferensa husi liafuan “traballadór” ho liafuan “empregadu”. Wainhira rua né 
“traballadór” ho “ empregadu” bele hetan direitu báziku hanesan saláriu mínimu, 
“empregadu” sira iha tan direitus sira seluk, liliu kona ba halo nusa no wainhira 
mak sira nia servisu bele hotu.  

Dala barak bele susar ituan atu hatene lolos se ita “traballadór” ga “empregadu”. 
Se karik ita iha surat akordu ida ho ita nia servisu fatin nebe hakerek „contract of 
employment – kontratu empregu‟, ita bele konsidera an hanesan “empregadu” ida. 
Maibe, ida né la‟os kondisaun bot atu temi katak ita „empregadu‟ maibe ita mos 
bele konsidera hanesan “empregadu” ida se karik ita: 

 nia patraun/servisu fatin kontrola sa ida mak ita tenki halo, wainhira no 
halo nusa mak ita tenki halo ita nia servisu 

 ita mak tenki halo ita nia servisu ( ita labele bolu ema seluk halo ita nia 
servisu) 

 Ita nia patraaun/servisu fatin dehan ba ita servisu tuir oras no nia selu 
oras sira né mezmu ke iha ou la iha servisu atu halo 

 Ita nia patraun/servisu fatin mak fo ekipamentu ho material nebe ita 
presisa atu halo ita nia servisu.  

 Ita nia patraun/servisu fatin mak selu impostu ho * National Insurance-
Seguransa Sosiál* hodi ita nia naran. 

Ita ema “traballadór” ida se karik: 

 Ita só simu servisu no simu pagamentu wainhira servisu fatin ida hakarak 
ita atu halo servisu ida. 

 Ita mak hatene wainhira mak ita hakarak atu halo servisu, no bele lakohi 
simu servisu nebe mak ema seluk husu ita atu halo.  

 Ita bele bolu ema seluk hao fali ita nia servisu se ita hakarak 

 Ekipamentu no material ita nian rasik 

 Ita mak iha responsabilidade atu selu ita nia impostu no Seguransa Sosiál 

 Ita iha surat akordu ho fatin/servisu ida nebe hakerek „contract for services 
– kontratu ba halo servisu‟.  

Mezmu ho lista ida né, dala barak sei susar nafatin atu hatene lolos se ita ema 
„traballadór‟ ga ema „empregadu‟ ida. Ita bele la iha kondisaun sira né hotu ou ita 
bele iha kondisaun balu husi lista ida ho kondisaun husi lista ida fali né.  

Se karik ita servisu liuhosi ajensia rekrutamentu ida, haree pergunta “Karik hau 
servisu ba ajensia rekrutamentu ida, hau nee “traballadór” ida iha seksaun ida nee 

Se ita sei laran la metin nafatin, ita bele husu konsellu husi sindikatu ou husi 
ajénsia fo akonsellamentu hanesan Labour Relations Agency – Ajénsia ba 
relasaun laboral, ou Citizens Advice Bureaux – Eskritóriu ba Akonsellamentu ba 
Sidadaun kona ba ita nia kazu.  

Informasaun ba traballadór ho empregadu sira 

Direitu báziku 

Se karik ita servisu iha Irlanda Norte ita iha direitu sira né: 

 Direitu atu simu pelu menus Saláriu Mínimu Nasionál 

 Direitu atu labele hetan osan koa husi ita nia saláriu nebe la tuir lei 

 Direitu atu simu „payslip-resibu‟ ida wainhira ita simu saláriu, hatudu osan 
sira mak ita manan ho osan hira mak koa ba impostu 

 Direitu ba oras servisu no férias tuir lei kona ba oras servisu nian 

 Direitu atu labele hetan diskriminasaun 

 Direitu atu tama sindikatu 

 Direitu atu hetan protesaun no seguransa ba ita nia saúde ho,  

 Direitu kona ba wainhira ita isin rua.  

 Direitu atu hetan Statutory Sick Pay, subsídiu ida ba wainhira ita moras   
  

Saláriu Mínimu Nasionál  

Saláriu Mínimu Nasionál iha Reinu Naklibur(UK) mak tuir mai: 

 Se ita tinan 22 ba leten ita iha direitu atu simu oras ida £5.73 hahú husi 
fulan Outubru 2008.  

 Se ita tinan 18 to‟o 21, ita iha direitu atu simu oras ida £4.77 hahú husi 
fulan Outubru 2008 

 Se ita tinan 16 ou 17, ita direitu atu simu oras ida £3.53 hahú husi fulan 
Outubru 2008.  

 

Iha kazu balu mak patraun/servisu fatin bele,tuir lei, selu ita lato‟o osan nebe 
hakerek iha leten né. Se ita iha dúvida nafatin, ita tenki buka kedas konsellu kona 
ba buat ida né. - 

Tarefa ida nee normalmente aumenta tinan-tinan iha fulan Outobru 

Fo nota hela katak „gorjeta‟ ruma ita simu karik (osan extra ba servisu diak) la 
sura se ita simu kedas husi kliente ruma no bele rai ba ita-a‟an rasik, maibe se ita 
simu pakote ka fahe hosi ita nia patraun nee tenki konta hotu.    
 

Dedusaun saláriu 

Ita nia patraun/servisu fatin bele, tuir lei, hasai osan husi ita nia saláriu 
porezemplu ba selu impostu ho *National Insurance – Seguransa Sosiál*. Se la‟e, 
osan nebe atu koa husi ita nia saláriu tenki fo hatene uluk no husi surat hakerek 
ida hanesan halo parte ita nia kontratu ou se karik ita asina uluk autorizasaun ida 
ba sira atu koa osan. Se ita nia servisu fatin/patraun tula ita ba mai servisu no/ou 
fo fatin ba ita hela entaun ita nia kontratu bele husik sira hasai osan ba selu fali 
buat sira né. Se ita la hatene lolos kona ba osan nebe hasai husi ita nia saláriu, ita 
devia buka konsellu husi ema espesialista ruma.  
 

Tempu deskansu 

Ema traballadór adultu sira iha direitu atu hetan minutu 20 ba deskansa wainhira 
loron servisu liu oras 6. ( se ita tinan kik liu 18, ita iha direitu ba deskansa minutu 
30 wainhira servisu ona oras 4 ho balu nia laran.)  

Ita bele tan, hetan direitu ba deskansa didiak se karik ita nia servisu todan no bele 
estraga ita nia saúde no ita nia seguransa. Nudar ezemplu, servisu nebe ita halo 
hanesan no bebeik hela deit iha loron tomak ida nia laran, ou ezemplu ida tan 
wainhira ita servisu iha liña produsaun iha fábrika ruma nia laran.  
 

Tau limite ba oras servisu  

Ema traballadór barak iha direitu atu hili se nia hakarak atu servisu liu oras 48 iha 
semana ida nia laran, (normalmente hare ba média iha semana 17 nia laran). Ita 
bele hakerek deklarasaun dehan ita hatan atu servisu liu oras 48 se ita hakarak 
atu servisu hanesan nune‟e. Maibe ita bele muda ita nia hanoin no fila fali ba 
servisu oras normal se karik ita lakohi ona servisu liu oras 48. Ema traballadór 
barak iha direitu atu deskansa oras 11 tutuir malu , iha oras 24 nia laran no iha 
direitu ba deskansa pelu menus oras 24 tutuir malu iha loron 7 nia laran.  

Se ita traballadór jovén ida ( tinan bot liu tinan ba husik eskola maibe kik liu tinan 
18), normalmente ita bele la servisu liu oras 8 tutuir malu ou oras 40 iha semana 
ida nia laran. Ita iha direitu ba deskansa oras 12 tutuir malu iha loron ida nia laran 
nebe ita servisu nomos iha direitu ba deskansa loron rua iha semana ida nia 
laran. Ida né labele sukat iha semana rua nia laran no loron rua deskansu nian 
tenki tutuir malu.  

 
Protesaun extra ba servisu kalan  

Ema traballadór kalan nian né ema traballadór sira hotu nebe iha sira nia oras 
servisu nian, tama mos pelu menus oras 3 husi períodu kalan nian barak, iha nia 
loron  servisu. Oras kalan normalmente hahu husi oras tuku 11 kalan no tuku 6 
dadersan, maiske funsionáriu ka traballador sira bele halo akordu atu hili periodu 
ne‟ebé diferenti. Karik nunee, tenki iha maizumenus oras hitu inklui periodu husi 
kalan boot too tuku 05.00 (tuku 5 dadersan).   

Ema sira nebe servisu kalan labele servisu, hare ba média, liu oras 8 iha oras 24 
nia laran. Se servisu nebe sira halo iha kalan, bele fo perigu ba sira ou se sira  
halo servisu nebe todan (fíziku ho mental), ema sira né labele servisu liu oras 8 
iha oras 24 nia laran ( iha exesaun balu). Traballadór sira barak iha direitu atu 
médiku sira halo bebeik avalisaun grátis ba sira nia saúde , se sira servisu kalan. 

Ita labele simu kastigu ou simu tratamentu oin seluk husi ita nia patraun/servisu 
fatin tanba ita hakarak atu hatene kona ba direitu sira né.  

Fo hanoin hela katak servente doméstiku sira la sura ba protesaun extra ba 
traballadór kalan no ba limite servisu oras 48 nian.  

 

Selu Férias  

Hosi fulan Outobru 2007 Traballadór sira barak, devia hetan férias semana 4.8 iha 
tinan ida nia laran  no simu osan ba férias sira né.Ida né tenki hare ba ita nia 
semana servisu nian multiplika ba dala 4.8, se ita servisu loron 5 semana ida, ita 
devia simu loron 24 ba férias ba tinan ida nia laran. Maibe se ita nia kontratu la 
dehan katak ita bele simu tan loron feriadu (Iha rai ida né dala barak sira bolu mos 
„feriadu bankáriu‟ ), no aumenta tan ba ita nia loron férias, entaun loron feriadu 
sira né  sura tama hotu ba semana 4.8 férias nian. Iha matadalan kona-bá direitu 
loron feriadu nian  iha website Departementu Empregu no Aprendizazen (haree 
seksaun kona-bá “Kontaktu Importante iha karaik mai)”.  

Protesaun hasoru diskriminasaun 

Ita labele hetan tratamentu oin seluk husi ita nia kolega sira tanba ita nia seksu 
(mane ga feto), ita nia rasa ou orijén étnika, ita iha defisiénsia, ita isin rua, ita nia 
orientasaun séksual,ita nia relijiaun, ita nia opiniaun polítika ou tanba ita nia tinan. 
Diskriminasaun la presisa mós ou direktu. Nudar ezemplu, se atitude ida bele 
afeta ema grupu ida husi rasa ida liu fali ema husi rasa seluk, entaun ida né bele 
hatudu katak iha diskriminasaun  a naun ser ke patraun/servisu fatin bele hatudu 
katak la‟os diskriminasaun.  

Ita nia direitu atu labele hetan diskriminasaun iha wianhira ita hatama surat ba atu 
servisu iha fatin ruma. Ida né hakarak dehan se karik ita la la hetan servisu ida 
tanba por ezemplu ita nia seksu, rasa ou orijén etnika ita bele halo kazu hasoru 

servisu fatin né. Se ita sente katak ita la hetan servisu ida tanba diskriminasaun 
entaun ita devia buka konsellu husi espesialista ruma. 

Tama sindikatu  

Ita iha direitu ba tama sindikatu. Ita nia servisu fatin la tuir lei se nia trata ita ladiak 
ou halo diskriminasaun kontra ita tanba ita tama iha sindikatu. Ita la presisa atu fo 
hatene ita nia servisu fatin katak ita tama iha sindikatu.  

 

Saúde ho Seguransa 

Ita nia patraun/servisu fatin tenki fo fatin ida nebe diak ba ita nia saúde ho ita nia 
seguransa ba atu servisu. Ita nia patraun/servisu fatin tenki iha primeiru-sokoru, 
planu ida ho ekipamentu ba ita saai husi servisu fatin wainhira ahi han uma no 
roupa ba protesaun (se aplika karik) . Sira tenki hatene katak makina sira nebe 
sira fo ba ita atu halo ita nia servisu tenki iha seguransa ba ita nia an no katak ita 
hetan treinu lolos ho lian ida ita komprende, ba atu uza mákina sira né.  

 

Isin rua  

Ema isin rua sira iha direitu ba hetan subsídiu maternidade se karik nia servisu 
kleur ona no halo deskontu barak ona. Kona ba ida né tenki buka tan 
informasaun. Traballador ida laiha direitu atu hetan lisensa maternidade, tan nee 
laiha direitu automatiku atu fila hikas mai servisu hafoin tur ahi ona. Hare feto 
ladiak tanba nia isin rua ne la tuir lei no bele iha kazu kontra diskriminasaun 
seksual.  

Regra Pagamentu ba Moras   

Karik ita la tama servisu liu loron hat tamba razaun moras ho ita nia rendimentu liu 
£87 kada semana (£90 hosi fulan Abríl 2008), ita sei hetan direitu ba pagamentu 
Moras nian £72.55 (£75.40 hosi fulan Abríl 2008) kada semana too semana 28. 
Ida nee inklui funsionáriu temporariu no casual nunee mos ba sira ne‟ebé servisu 
oras baluk. Maibe, karik ita boot nudar traballador ida (haree seksaun “Hau nudar 
traballadór ka empregadu” iha leten) no ita nia kontratu dura ba tempu kuran hosi 
fulan tolu laran, ita la iha direitu ba pagamentu Moras nian.   

 

Informasaun ba empregadu sira deit 

Hanesan empregadu ida ita hetan direitus liu tan, husi ema traballadór sira.  

Depois de ita hahú ona ita nia servisu, la hare ba tempu servisu,  ita iha direitu ba: 

 Ba semana 52 ba lisensa partu  mezmu ke ita isin rua tia ona wainhira ita 
hahu ita nia servisu). Traballador ida iha direitu atu fila hikas fali ba servisu 
bainhira ninia periodu lisensa ramata ona.  

 Lisensa ba emerjénsia ruma kona ita nia família( lisensa ida né la selu). 

 Lisensa ba konsulta iha médiku se karik isin rua.  

 Protesaun husi despedimentu tanba isin rua ou tanba halo aktividade 
sindiaktu nian.  

 Hetan akompañamentu husi ema sindikatu nian ou kolega servisu ruma 
iha reuniaun  kona ba asaun disiplinar ou keixa ruma.  

 Simu hanesan ho husi seksu seluk tanba halo servisu ida deit ou halo 
servisu hanesan.    

Ita bele simu, wainhira la servisu no durante tempu ida nia laran, se ita iha lisensa  
husi servisu tanba razaun sira iha kraik né: 

 Tanba ita atu halo servisu hanesan membru ofisiál sindikatu nian ou tanba 
reprezentante ba saúde ho seguransa nian. . 

 Ba buka servisu seluk tanba ita nia servisu fatin atu taka ita nia servisu.  

 Ba simu kuidadu ante-natal (tanba bébé seidauk moris).  

Ita iha direitu ba husu lisensa ( normalmente la selu) se karik : 

 Ita atu halo parte iha aktividade sindikatu nian.  

 Ita atu hare ita nia oan ( se karik ita servisu ba ita nia servisu fatin tinan 
ida ona, ita iha direitu atu hetan semana 13 ba lisensa maibe la selu 
wainhira ita nia oan seidauk tinan lima ou iha tinan lima nia laran husi 
loron ita adota labarik ida) 

 Atu halo aranju ba situasaun emerjénsia nebe ita la hein atu mosu ba ita 
nia família hanesan moras ou kanek. La‟os deit kona ba ita nia oan sira 
maibe ba mos ita nia laen/fen, inan-amam, ou ema seluk nebe depende 
husi ita, hela iha né ou iha rai seluk . Favor fo nota hela katak ita tenki fo 
hatene kedas ita nia patraun/servisu fatin tanba sa mak ita labele mai 
servisu ( no mos to wainhira mak ita la mai). Ita labele foti mesak lisensa 
hodi ekstende tratamentu ba ita-a‟an rasik.  

Wainhira servisu liu fulan ida ona , ita iha direitu ba:  

 Simu osan semana ida nian se karik ita simu nota despedimentu, exeptu 
iha kazu nebe ita nia konduta ladiak ou at; se ita servisu liu tinan rua ona 
osan selu né sei aumenta semana ida ba tinan ida tomak nia laran.  

 Simu osan nafatin tanba ita hetan suspensaun tan ita nia moras. 

Wainhira servisu liu ona fulan rua , ita iha direitu ba:  

 Simu deklarasaun ida nebe hatudu ita nia kondisoens servisu nian, ita 
simu hira, servisu oras hira, ferias, etc. Importante tebes ba ita atu simu 
surat ida né tanba ita bele uza fali dokumentu ida né iha tribunal se karik 
problema ruma mosu.  

Wainhira ita servisu fulan 6 ona ,  Se karik ita selu *asuransia nasional* no  
servisu ona ba periodu kleur ituan, ita bele elijibel atu hetan selu maternidade ba 
semana dahuluk 39 nudar lisensa maternidade nian. Nudar regulaentu jerál, karik 
ita isin rua nanis molok ita hahu servisu parese la elijibel atu hetan selu ba 
maternidade,   Ita bele iha direitu semana rua ba lisensa paternidade ho ba 
lisensa adopsaun no selu  sukat tuir ita nia tempu servisu no ita nia saláriu.  

Depois de ita servisu tinan ida ona, ita bele hatama keixa tanba „unfair dismissal-
despedimentu injustu‟ se ita nia servisu hotu maibe la iha razaun ida nebe diak ba 
hotu ou wainhira hasai ita la tuir lei servisu nian. Se karik ita sente katak ida né 
mak akontese ba ita, ita tenki, ho urjénsia, kontakta kedas Labour Relations 
Agency – Ajénsia ba Relasoens Laborais  ou ho Citizen‟s Advice Bureaux- 

Eskritóriu ba Akonsellamentu ba Sidadaun. Ita bele husu konsellu kona ba 
despedimentu, prosedimentu disiplinár ho prazu ba atu hatama keixa. 

Karik ita servisu ona tinan ida no se ita nia patraun/servisu fatin hakotu ita nia 
kontratu ou trata ita la los no halo ita sai tanba ita la tahan ona simu tratamentu 
hanesan né, ita bele halo keixa  „unfair dismissal-despedimentu injustu‟. Maibe 
importante tebes-tebes ba ita atu husu akonsellamentu didiak antes de ita husik 
servisu.  

Wainhira servisu liu ona tinan rua, ita bele husu redundancy pay (indemnizasaun)  
tanba ita nia servisu hotu ona tanba pozisaun ita servisu ba nee la presiza tan ona 
no la iha ema seluk ba atu halo ita nia servisu. Osan ida nebe ita bele simu, sei 
hare ba ita nia tinan, saláriu no ita nia tempu servisu.  
 

Servisu part-time ou servisu ho kontratu termu fiksu 

Hanesan empregadu part-time ida, ita iha direitu atu labele hetan tratamentu oin 
seluk tanba ita servisu part-time a naun ser ke ita nia patraun/servisu fatin iha 
razaun diak ida ba trata ita oin seluk. Hanesan mos Ita iha direitu atu labele hetan 
tratamentu oin seluk tanba ita servisu ho kontratu termu fiksu a naun ser ke ita nia 
patraun/servisu fatin iha razaun diak ida ba trata ita oin seluk.  

 

Informasaun jerál ba traballadór ho empregadu 
sira 

Sa ida mak hau bele halo se karik hau nia kontratu nebe 
hakerek ho lian ida hau la komprende?   

Ema labele hein ita atu asina kontratu ida nebe hakerek ho lian ida ita la 
komprende. Se karik ita asina tiha ona kontratu ruma ho lian ita la komprende, ita 
devia buka hatene tan informasaun kona ba buat ida né no buka kedas tradusaun 
ba surat nebe ita asina.  

 

Hau bele simu servisu nebe selu kedas ho osan? 

Servisu nebe selu kedas ho osan né servisu sira nebe patraun sira fo maibe sira 
lakohi atu selu impostu ba estadu. Buat ida né la tuir lei. Ema labele hein ita atu 
simu servisu nebe selu kedas ho osan. Se karik ita nia patraun/servisu fatin lakohi 
tuir lei, nia mos bele lakohi tuir lei seluk kona ba servisu nian no kona ba ita nia 
direitus.  

Se ita nia servisu selu kedas ho osan entaun ita nia servisu né la tuir lei.( ita mos 
bele servisu la tuir lei se karik ita nia estatutu iha imigrasaun la husik ita servisu 
iha rai ida né).  

Se karik ita servisu la tuir lei: 

 Susar ituan ba ita atu hakas ita nia direitus barak ( exeptu kona ba ita nia 
direitu ba labele hetan diskriminasaun).  

 Ita bele la hetan *social security benefits-subsídiu seguransa sosiál* se 
karik ita lakon servisu, no 

 Ita bele lakon ita nia direitu atu hela iha Irlanda Norte, liliu, nudar ezemplu, 
se karik ita iha né ho ho *Work Permit – Vistu ba Servisu*. 

Ita tenki rai hela ita nia payslips – resibu saláriu nian, ho ita nia dokumentu „P60‟. 
Dokumentu ida né ita simu iha fulan Abril tinan-tinan husi *Her Majesty‟s Revenue 
and Customs-Ministériu Finansas* (Departamentu Impostu nian) no iha surat né 
iha detalles ho impostu „National Insurance-Seguransa Sosiál‟ nian nebe ita selu 
iha tinan fiskál foin hotu né. Se karik ita seidauk simu ita nia „P60‟, ita tenki husu 
dokumentu ba ita nia patraun/servisu fatin. 

Hau nia patraun/servisu fatin bele hela ho hau nia 
passaporte ou hau nia dokumentu seluk wainhira hau 
hahú hau nia servisu ho sira? 

Lae, ita nia patraun/servisu fatin foun la iha direitu atu hela ho ita nia passaporte 
ou dokumentu sira seluk hanesan, nudar ezemplu, ita nia Bilhete Identidade. 
Maibe sira bele hasai fotocópia dokumentu sira né.  
 

Recruitment agency-ajénsia rekrutamentu katak sa? 

*Recruitment agency-ajénsia rekrutamentu* sira né empreza sira nebe buka hetan 
lukru husi hatama ema ba servisu fatin ruma ou buka servisu ba ema nebe la iha 
servisu. Se karik ita buka hela servisu ruma iha Irlanda Norte ou hakarak muda 
servisu , ita bele tau naran iha ajénsia rekrutamentu nebe sei fo servisu ba ita 
hare tuir ba ita nia kapasidade.  

 
Se hau servisu ba ajénsia rekrutamentu karik, hau ema 
„traballadór‟ ida ka ema „empregadu‟ ida? 

Normalmente, se ajénsia dehan ba ita atu servisu ba fatin ida maibe servisu ladun 
kleur ba fatin né, ita bele bolu hanesan „traballadór‟. Tempu nebe ita servisu ba 
fatin ida bele importante hodi determina se ita „traballadór‟ ka „empregadu‟, maibé 
ida nee depende deit ba sirkumstánsia individual sira nian kada kazu.    
Lei kona ba área ida né bele muda. Maibe sei ita la hatene lolos ita devia buka 
hatene tan informasaun kona ba asuntu ida né.  

 
Ajénsia sira bele husu hau selu sira tan sira buka servisu 
mai hau? 

Ajénsia simu osan husi servisu fatin sira, né duni sira labele husu ita atu selu sira 
tanba sira buka servisu ba ita ou tanba sira, dala barak, muda ita husi servisu 
temporáriu ida ba servisu permanente. ( Iha kazu kona ba servisu sira seluk 
hanesan iha sektor moda nian ou aktor nian mak sira bele husu ita selu sira). 
 

Hau bele tau naran iha ajénsia barak? 

Ita bele tau naran iha ajénsia barak nebe ita hakarak.  
 

Ajénsia sira bele la husik ou tahan  hau nia direitu ba 
servisu diretu ba servisu fatin nebe ajénsia sira uluk 
hatama hau ba? 

Wainhira ita nia kontratu hotu ona ho *recruitment agency-ajénsia rekrutamentu* 
ou ita fo hatene sira iha prazu laran nebe hatete iha kontratu, sira labele tahan ita 
atu servisu diretu ba servisu fatin né.  
 

Iha tan buat ruma mak hau tenki hatene kona ba servisu 
ba ajénsia rekrutamentu ida? 

Ajénsia rekrutamentu sira: 

 Labele obriga ita atu selu servisu ou sosa sasan seluk husi sira ( hanesan 
selu sira halo ita nia CV- Kuríkulu Vitae ou sosa ekipamentu protesaun ba 
servisu nian) 

 Labele tahan ita nia saláriu tanba sira seidauk simu pagamentu husi fatin 
nebe ita servisu ba; Se karik sira halo hanesan nune‟e ita tenki buka 
kedas akonsellamentu kona ba ida né.  

 Tenki fo deklarasaun ida ho termus no kondisoens wainhira ita seidauk 
hahú ita nia servisu , temporáriu ou permanente. 

 Tenki konfirma iha loron lima útil nia laran buat ruma nebe sira muda iha 
deklarasaun temi iha leten né.  

 Se karik ajénsia sira buka servisu temporáriu ida ba ita , iha deklarasaun 
ho termus & kondisoens tenki temi: 

 Se ita empregadu ajénsia nian ga ou traballadór ida ( ita ema 
 „traballadór‟ ida se karik ita halo servisu temporáriu ida husi 
 ajénsia rekrutamentu) 

 Katak ita simu osan ba servisu nebe ita halo  

 Prazu nebe ita tenki simu ou ita tenki fo atu hakotu servisu né. 

 Osan hira no halo nusa mak ita atu simu osan né, semana-
 semana ou fulan-fulan, ho  

 Loron ou semana hira mak ita iha direitu ba hetan ferias nebe selu 
 (normalmente semana 4). 

 

Sa ida mak hau tenki halo se karik hau hakarak hatama 
keixa hasoru ajénsia rekrutamentu ruma? 

 Ita tenki kontakta ho Department for Employment and Learning, nebe iha kna‟ar 
atu hare no hakas regras kona ba ajénsia rekrutamentu sira iha Irlanda Norte. 
Hare iha seksaun ida né nia pájina ikun iha parte „Kontaktus nebe sei bele 
presisa‟ atu hatene tan detalles.  
 

Halo nusa mak hau hakas hau nia direitu se karik hau 
sente katak hau nia patraun/servisu fatin la halo sira nia 
obrigasaun tuir lei? 

Se karik ita sente katak ita nia patraun/servisu fatin la halo sira nia obrigasaun tuir 
lei kona ba ita, diak liu ita koalia ho ita nia sindikatu ou husu konsellu iha 
organizasaun fo akonsellamentu sira. Se karik ita seidauk tama iha sindikatu, ita 
bele husu ba ita nia kolega ida halo nusa mak ita bele tama. Selae ita bele 
kontakta ho ajénsia sira iha lista husi seksaun ida né nia pájina ikun.  
 

Hau bele hatama keixa legal hasoru hau nia 
patraun/servisu fatin? 

Se ita iha karik problema ou keixa ruma, fofoun ita tenki koalia uluk lai ho ita nia 
patraun/servisu fatin. Se ita la konsege rezolve ita nia problema né, tuir mai ita 
tenki hakerek karta ida explika ita nia problema ou keixa no husu ita nia 
patraun/servisu fatin atu halo sorumutuk (reuniaun) ba atu haksesuk lia né. 
Se ita la haksolok nafatin ho ninia rezultadu ita bele husu apelu hasoru desizaun 
nebe hasai husi sorumutuk né. Se problema kontinua nafatin wainhira ita liu hotu 
ona pasu sira né, ita bele hodi kazu ida né ba Tribunal Industrial. Se ita 
„empregadu‟ ida, ita tenki tuir prosedimentu keixa nian.  

 
Sa ida mak Tribunal Industrial?  

Tribunal Industrial né tribunal sira nebe kaer deit kazu sira kona ba servisu nian. 
Fair Employment Tribunal né tribunal sira nebe kaer kazu kona ba diskriminasaun 
polítika ho relijiozu. Dalabalun advogadu sira la iha/ba. Ita bele reprezenta ita nia 
an rasik iha Tribunal Industrial. Maibe, diak liu, ita kontakta ho ita nia sindikatu ou 
pelu menus hetan tan konsellu ruma kona ba halo nusa mak bele hodi kazu ba 
oin, didiak.  
 

Iha prazu ruma ba hau presiza tuir wainhira hau hakarak 

hatama kazu ida ba Tribunal Industrial? 

Importante tebes-tebes atu fo hanoin hela katak, iha kazu barak kona ba 
problema iha servisu fatin nian, ita tenki hatama pedidu keixa ba Tribunal 
Industrial iha fulan tolu nia laran. Iha keixa sira kona ba imdemnizasaun tanba 

servisu hotu (redundancy pay), nia iha prazu,normalmente, to‟o fulan 6.  
Maibe, se ita empregadu ba fatin ida, iha kazu barak exeptu kona ba kazu 
despedimentu injustu, nebe wainhira ita hakerek ona surat ida explika ita nia 
problema ba ita nia patraun/servisu fatin iha prazu fulan tolu nia laran, ita bele 
dada naruk prazu orijinál né sa‟e tan fulan tolu.  
Se ita ema „traballadór‟ ida entaun ita la hetan extensaun ba ita nia prazu. Se ita 
la hatene lolos, ita devia buka tan konsellus.  

 
Kontaktus nebe sei bele presisa: 
 
Law Centre (NI) Sentru Jurídiku (IN)  
 
124 Donegall Street, Belfast BT1 2GY 
Telefone: (028) 9024 4401 
 
Law Centre (NI) Sentru Jurídiku (IN) Eskritóriu ba área loromonu 
 
9 Clarendon Street, Derry/Londonderry BT48 7EP 
Telefone: (028) 7126 2433 
 
Tanba ita labele kontakta diretamente ho Law Centre, ita nia Citizenôs Advice 
Bureaux - Eskritóriu Akonsellamentu ba Sidadaun (CAB) ou ajénsia 
akonsellamentu seluk, bele haruka ita nia kazu ba Law Centre. Law Centre 
servisu hamutuk ho ajénsia sira selukné ba atu rezolve problema legal nian nebe 
ita bele iha. Law centre fo konsellu husi espesialista ba ajénsia sira ho sira nia 
klientes no mos sira bele reprezenta kliente sira iha tribunal. Sira la husu ba selu 
sira nia servisu. Iha sira nia website www.lawcentreni.org ita bele hetan 
informasaun diak kona ba servisu nian.  

http://www.lawcentreni.org/

Se karik ita nia kazu haruka ba Law Centre, husi neba sira sei buka intérprete ida 
se ita presiza. Sira bele bolu mós intérprete husi telefone.  
 
Citizens Advice Bureaux - Eskritóriu Akonsellamentu ba Sidadaun 
 
Regional Office ï Eskritóriu Rejionál.  
Telefone: (028) 9023 1120 liga mai númeru ida né, depois sei transfere ita nia 
xamada ba eskritóriu ida besik iha ita nia área, ou hare husi website 
www.citizensadvice.co.uk 
 
Sidade kik sira né barak iha CAB no iha Belfast laran deit iha CAB barak. Sira fo 
akonsellamentu grátis, konfidénsial kona ba área legal barak nebe tama hotu 
kazus servisu nian. Ita bele hetan CAB ida besik liu ita, husi lista telefónika.  
 
CAB barak mak la iha servisu intérprete; maibe balu bele iha intérpretes ba lian 
balu deit.  
 
Advice NI ï Akonsellamentu IN 
  
Telefone (028) 9064 5919 no husi né sei hatudu ba ita, sentru ba akonsellamentu 
nebe besik iha ita nia área ou hare husi website www.adviceni.net . 
 
Advice NI né klibur (asosiasaun) sentrus akonsellamentu independente iha 
Irlanda Norte. Sira la fo akonsellamentu ba públiku maibe sira bele haruka ita ba  
sentru akonsellamentu rejistadu nebe sei bele hare ita nia kazu. Ita mos bele 
kontakta ho Advice NI husi email info@adviceni.net .  
 
Labour Relations Agency (LRA) - Ajénsia ba Relasaun Laboral 
 
LRA n® aj®nsia ida independente no nia iha knaôar ba atu halo diak no halo 
intermediáriu iha relasaun entre ema, kona ba servisu nian iha Irlanda Norte. Husi 
né ita bele hetan akonsellamentu, treinu no mediasaun no apoiu seluk tan. Ninia 
website mak né www.lra.org.uk . Bele hetan akonsellamentu husi telefone (028) 
9032 1442. Wainhira telefone, husu ba koalia ho óEnquiry Pointô.  
 
Departament for Employment and Learning (DEL) ï Departamentu ba 
Empregu ho Aprendizajém.  
 
Departamentu ida né departamentu ida husi governu ho responsabilidade kona 
ba lei empregu nian iha Irlanda Norte. Nia website mak né www.delni.gov.uk 
 
Ita bele mai vizita ita nia Jobcentre, husi nebe sira bele bolu ema intérprete ida 
mai ajuda ita se karik ita husu. Atu hatama keixa ida hasoru ajénsia rekrutamentu, 
telefone mai (028) 9025 7580 ba husu formuláriu keixa nian. 
 
Department  For Business, Enterprise and Regulatory Reform (BERR) ï 
Departementu Negósiu, Emprezáriu Reforma Regulador  
 
Departamentu ida né departamentu ida husi governu ho responsabilidade kona 
ba lei empregu nian iha Inglaterra, Eskósia ho Rai Gales. Nia website mak né 
www.berr.gov.uk  . Informasaun husi BERR nia website né kona ba 

http://www.citizensadvice.co.uk/
http://www.adviceni.net/
mailto:info@adviceni.net
http://www.lra.org.uk/
http://www.delni.gov.uk/
http://www.dti.gov.uk/

Inglaterra,Eskósia ho Rai Gales maibe lei barak kona ba empregu nian bele uza 
mos ba traballadór sira iha Irlanda Norte.  
 
Gangmasters Licensing Authority (GLA)   
Gangmasters Licensing Authority (GLA) harii establese hodi hadook 
eksploitasaun ba traballador sira iha area agrikultura, hortikultura, floresta halibur 
tasi ruin no prosesu asosiadu sira seluk no industria pakote. Ninia numero 
telefone mak: 0845 602 5020 no website iha www.gla.gov.uk ho lian iha Latvian, 
Lithuanian, Polish, Portugez, Slovakian no lian sira selseluk tan.  
 
Equality Comission for Northern Ireland ï Komisaun Igualdade ba Irlanda 
Norte 
 
Komisaun Igualdade né iha kna‟ar ba atu hasoru no halakon diskirminasaun no 
atu promove igualdade. Nia kaer area barak kona ba diskriminasaun nian husi 
diskriminasaun seksu, rasa, defisiénsia, orientasaun seksuál, estadu sivil, 
diskriminasaun polítika no relijiozu. Sira nia website mak né www.equalityny.org 
no ita bele mos kontakta husi telefone (028) 9050 0600.  
 
Health and Safety Executive for Northern Ireland ï Departamentu ba Saúde 
ho Seguransa Irlanda Norte nian.  
 
Se ita iha karik kestaun ruma kona ba saude ho seguransa iha ita nia servisu fatin 
ita bele telefone mai sira iha 0800 0320 121 ou hare iha sira nia website 
www.hseni.gov.uk. Departamentu ida né mos halo folletu ho informasaun ho lian 
barak nebe ita bele husu husi telefone ida iha leten né.  
 
National Minimum Wage Helpline ï Liña Ajuda ba Saláriu Mínimu Nasional 
 
Se ita simu ou sente katak ita simu kik liu saláriu mínimu nasional, ita devia liga 
kedas mai liña ajuda , iha 0845 6500 207.  
 
Trade Unions - Sindikatu  
 
Iha sindikatu barak mak ita bele hakarak tama.Organizasoens sira né nia 
objectivu mak atu defende ema traballadór sira nia direitus. Ita bele hetan lista 
sindikatus nian iha Irlanda Norte husi website www.4ni.co.uk/listing.asp?cat=878.  
 
Ita bele hatene tan  kona ba sindikatu oin oin husi ita nia kolega sira ou hare iha 
website husi Northern Ireland Comittee of the Irish Congress of Trade Unions 
(ICTU) ï Komite Kongresu Sindikatu Irlandés ba Irlanda Norte nian iha 
www.ictuni.org ou husi telefone (028) 9024 7940. ICTU né organizasaun bot ida 
nebe halibur sindikatu barak.  
 
Website ICTU nian iha ligasaun ba sindikatu ida ida nebe satan traballadór sira 
nia direitu iha servisu fatin oin-oin (nudar ezemplu, sindikatu  TSSA ba ema sira 
nebe servisu iha área transporte nian).  

http://www.gla.gov.uk/
http://www.equalityny.org/
http://www.hseni.gov.uk/
http://www.4ni.co.uk/listing.asp?cat=878
http://www.ictuni.org/

Kuidadu ba Saúde nian 
 

Halo nusa mak Servisu Públiku ba Saúde la‟o iha Irlanda 
Norte? 

Irlanda Norte iha servisu públiku ba Saúde ida  no rai né iha kuidadu ba saúde 
barak  husi Health and  l Social Care– Servisu Sosial Pesoál no Kuidadu Sosial 
no selu tuir impostu jerál.   Ida né versaun Irlanda Norte nian ne‟ebé ekivalente ho 
National Health Services (NHS) – Servisu Nasionál ba Saúde nebe la‟o iha rai 
Inglaterra, Eskósia ho Rai Gales. Iha mos kuidadu ba saúde balu iha sektor 
privadu maibe ema barak mak uza liu servisu públiku ba saúde nian. 
  
Ema barak mak konfunde kuidadu servisu sosiál no saúde ho *Social Security 
Agency – Ajénsia Seguransa Sosiál*, nebe iha kna‟ar kona ba *National 
Insurance Number-Númeru Seguransa Sosiál* ho *Social Security Benefits – 
Subsídiu Seguransa Sosiál*. Health and social services- Servisu sosial no saúde 
nudar   klibur ida nebe halibur ajénsia barak husi governu nian maibe la iha buat 
ida ho seguransa sosiál no sira tuir regras seluk.  

 

Sa tratamentu mak hau bele iha direitu atu simu ? 

 Tratamentu iha situasaun emerjénsia nian – Ema hotu, la hare ba 
nasionalidade ou estatutu imigrasaun, bele hetan tratamentu emerjénsia 
nebe lalika selu. SERVISU HOTHOTU IHA DEPARTEMENTU 
EMERJÉNSIA NO ASIDENTI NEE FO GRATUITU. Ida nee refere ba 
servisu tratamentu saude nian hothotu iha hospital ne‟ebé trata ba 
Asidenti no Emerjénsia ka ne‟ebé ekivalente iha ospitál lokal ida.  

 

 Tratamentu bain-bain nian (la‟os servisu emerjénsia) – tratamentu bain-
bain nian la selu, ba ema sira nebe hela iha Irlanda Norte. Ema vizitante 
balu (turista, parente sira nebe mai vizita,ho seluk tan) bele selu ba 
tratamentu bain-bain balu. (haree tuir mai “Sa ida mak vizitante kuidadu 
saude sira nia direitu?”.  

 

   Atu hetan asesu kompletu hodi hetan tratamentu gratuitu , tuir lei ita tenki 
hela iha Irlanda Norte. Liafuan tékniku kona ba hela iha né naran 
„ordinarily resident – rezidente normal‟ hanesan ema husu azilu, refujiadu, 
traballadór imigrante, família sira nebe hela ho ita, estudantes balu ( la‟os 
estudante sira nebe mai halo kursu badak ou ladun kleur), ho mos ema 
nebe halo ninia moris iha Reinu Naklibur (UK) laran. Karik ita nudar 
traballador migrante ida iha rai Irland Norte ho kualker tipu Lisensa 
Servisu (Work Permit) ita boot iha direitu tomak atu hetan tratamentu 
rutina gratuitu.  

 

 Dentista, okulista ho ai moruk – Se karik ita iha direitu ba hetan 
tratamentu la selu, ita bele hetan GP ida ( ita tama iha lista médiku nian 
ida ), no hetan tratamentu husi ospitál ho husi servisu komunitáriu. Servisu 
balu normalmente ita tenki selu. Servisu sira nebe mak ita tenki selu mak 
tuir mai né: 
 

 Dentista 

 Okulista no  

 Ai-moruk – normalmente iha folin ida nebe ita selu dadaun né £6.85 
 

Ema balu iha situasaun balu lalika selu tanba: 

 Tinan – kik liu 16, ou tinan 16, 17, 18 no iha estuda hela iha eskola/koléjiu 
ou tanba tina bot liu ona 60.  

 Isin rua – se ita isin rua ou foin hahoris iha tinan ida nia laran.  

 Tanba iha problema ho nia saúde – se ita sertifikadu ba la selu nian tanba 
ita iha problema ho ita nia saúde ou  

 Rendimentu – ita ou ita nia parseiru simu hela *social security benefits -
subsídiu seguransa sosiál*.  

Se ita la hatene lolos kona ba ita nia direitus, ita bele husu akonsellamentu.  
Wainhira ita buka dentista ruma, ita tenki hatene se dentista né privadu ga 
dentista ida husi NHS nebe husu ita selu tuir kustu nebe mak estadu hatan atu 
selu.  
 

Sidadaun sira husi Estadus Asesaun (Sidadauns A8 & 
A2) bele mos hetan asesu ba kuidadu ba sira nia saúde? 

Sim, ema sira husi *Acession States – Estadus Asesaun* (Sidadauns A8 & A2) 
bele mos hetan asesu ba kuidadu ba sira nia saúde hanesan ema sira seluk husi 
Uniaun Europeia.  

Restrisaun ba traballadór imigrante sira husi Estadus asesaun   kona deit ba atu 
hetan *social security benefits – subsídiu seguransa sosiál* balu no la‟os kona ba 
atu hetan asesu ba kuidadu ho sira nia saúde ho servisu sosiál.  
 

Oinsa mak ema sira nebe la‟os husi Area Ekonómika 
Europeia hetan kuidadu ba sira nia saúde? 

Ema sira la‟os husi *European Economic Area – Area Ekonómika Europeia* 
(EEA), nebe hela iha Irlanda Norte iha direitu ba hetan tratamentu ba sira nia 
saúde hanesan mos rezidente sira husi EEA. Maibe ida né la hanesan ba 
vizitante sira nebe la‟os husi EEA (hare iha kraik). Tratamentu Kuidadu Saúde ho 
Sosiál la hetan fundu públiku. Se passaporte hetan karimbu ida ho liafuan „no 
recourse to *public funds – fundu públiku‟ , ida né temi deit kona ba *social 
security benefits – subsídiu seguransa sosiál* balu.  
 

Sa tratamentu ba saúde mak ema vizitante sira bele 
hetan? 

 Ema hotu bele hetan tratamentu emerjénsia nebe lalika selu. Kona ba tratamentu 
saúde bain-bain nian, vizitante sira, se sira sidadaun husi rai ida husi EEA ou husi 
rai ruma nebe iha akordu ho rai ida né, lalika selu ba hetan tratamentu saúde se 
sira presisa karik wainhira sira mai vizita (bele sura mos ho moras nebe iha tiha 
ona maibe sai at liu tan wainhira sira mai vizita hela).  

Vizitante sira husi EEA bele hodi kartaun European Health Insurance Card EHIC 
– nebe troka fali surat E111. Rai sira iha akordu ho rai ida né mak né: 

Angila, Arménia, Australia, Azerbaijaun, Barbadus, Bielorúsia, Bosnia, 
 Nusar  Virjen Britániku, Nusar Channel, Kroásia, Nusar 
 Falklands/Malvinas, Jeórjia, Jibraltar, Ungria, Nusar Man, Kazakistaun, 
 Kirgizistaun, Masedónia, Moldávia, Monserrate, Zelándia Foun, 
 Rúsia, Sta Elena, Tajikistaun, Turcomenistaun,Nusar Turkas no Kaikus, 
 Ukránia, Uzbekistaun, Jugoslávia (Sérvia ho Montenegru).  
 
Maibe, se sidadaun ruma husi EEA mai iha né atu halo tratamentu médiku nebe 
la selu, nia presisa hetan surat ida husi nia médiku iha nia rain no tenki prenxe 
surat E112. Iha mos surat E128 ba ema sira nebe servisu fatin haruka mai servisu 
iha né no ba estudante  temporáriu sira, nebe fo direitu ba ema sira ne atu hetan 
tratamentu balu nebe lalika selu.  

Se ita hatene ema vizitante ruma nebe tenki selu tratamentu ruma maibe osan la 
iha atu selu, bele iha exepsaun balu nebe bele halo ema né lalika selu, maibe ita 
tenki buka tan akonsellamentu kona ba ida né.  

 Se ita koñese ema ruma atu mai Irlanda Norte, hanesan belun ruma ga ita nia 
família ( nebe la‟os sidadaun husi EEA ou husi rai sira iha akordu ho UK ), fo 
hatene hela sira katak sira tenki buka halo seguru ba saúde ida.  
 

Halo nusa mak hau bele rejista ba hetan kuidadu ba 
saúde? 

Ita tenki rejista ho médiku GP ida ba atu bele hetan kuidado ba ita nia saúde 
(exeptu iha servisu emerjénsia ruma).  Ita ba tau naran iha Sentru Saúde 
(koñesidu mos ho naran Health Centre, Doctor‟s Surgery ou Medical Centre, etc.) 
em vez de ba tau naran ho médiku ida.  

Wainhira ita foin ba tau naran iha Sentru Saúde ida, ita tenki prenxe surat 
„HS22X‟. Ita bele hetan surat né iha sentru saúde sira ou husi Central Services 
Agency (CSA), ajénsia ba saúde públiku nian nebe iha kna‟ar ba hare Sentru 
Saúde sira.  Ajénsia Sentru Servisu sira iha formulariu aplikasaun online iha lian 
Inglés, Portugez, Polish, Latvian, Czech, Lithuanian, Russu, Slovak, Irish, 
Bulgarian, Romanu no lian selseluk tan iha: 
http:\\www.centralserviceagency.com/display/translations 

Wainhira médiku GP ida simu ona ita iha nia lista, nia sei asina surat HS22X no 
haruka ba CSA. Ita depois sei simu kartaun médiku Irlanda Norte nian. Ita bele 
uza kartaun ida né ba tau naran iha dentista ou ba tau naran ho médiku seluk se 
karik ita muda ba hela iha fatin seluk.  

Ita bele hetan lista ho médiku GP sira husi Central Services Agency ou husi 
Citizen‟s Advice Bureaux iha ita nia área.  

Importante tebes-tebes atu tau naran ho médiku GP ida tanba nia mak sei halo ita 
kontakta ho servisu saúde ho sosial sira seluk. Ita bele hili se ita hakarak tau 
naran ho médiku mane ga feto.  

 
Sa ida mak hau tenki halo se hau la konsege rejista ou se 
hau nia naran hasai husi lista médiku GP nian?  

Se sentru saúde ruma dehan katak sira labele rejista ita, diak liu ita buka 
akonsellamentu. Se fatin né dehan ba ita katak sira lista nakonu ona no sira 

labele simu tan ema, ita bele husu ba Central Services Agency se informasaun 
ida né los ka lae.  

Se ema la simu ita tanba médiku Gp nia lista nakonu ou tanba buat seluk, sentru 
saúde né tenki hakerek ba ita esplika tanba sa mak sira la simu, iha loron 14 nia 
laran sura husi loron sira dehan labele simu ita. Sira bele la simu ita se sira iha 
razaun ida makas, nudar ezemplu, ita nia uma dok husi sira nia área servisu nian. 
Sira labele dehan sira lakohi simu ita tanba ita ema imigrante, membru husi 
minoria étnika ruma, ita nia tinan, relijiaun, seksu, lasse sosiál, estadu sivil, 
opiniaun polítika, orientasaun seksuál, ita nia aparénsia, defisiénsia, problema 
saúde ou tanba ita labarik ou ema ruma ita hare. Se ita sente katak ita la konsege 
rejista tanba buat sira né ida, entaun ita tenki buka kedas akonsellamentu.  
Se ita la konsege hetan Sentru Saúde nebe bele simu ita, ita bele haruka ita nia 
surat HS22X mai Central Services Agency no husi né sei hatama ita iha lista 
médiku GP ida.  
 

Hau nia naran bele iha lista laran kleur?  

Wainhira ita rejista, ema sei husu ita hakarak hela iha Irlanda Norte to bainhira. 
Se ita mai iha né lalais deit no iha ticket ba fila fali ba ita nia rain ita bele fo loron 
nebe ita atu fila. Selae, diak liu ita lalika sik to bainhira mak ita hakarak hela iha 
Irlanda Norte, tanba sira bele hasai deit no la fo hatene ita husi lista médiku GP 
nian iha loron nebe ita dehan ba sira. Diak liu ita dehan deit katak ita hakarak hela 
ona iha né, no loron ida mak ita sei hakarak fila. Se ita hakarak husik ona rai ida 
né, ita tenki fo hatene ita nia médiku GP atu nuné nia bele hasai ita husi nia lista.  
 

Servisu emerjénsia nebe mak GP sira bele fo? 

Sentru saúde GP nian hotu sei fo tratamentu médiku iha emerjénsia ruma ou 
wainhira presisa duni, mezmu ke ita la iha naran ho sira. Sentru saúde sira né iha 
mos númeru telefone ba emerjénsia nebe ita presisa se karik ita ou ema ruma iha 
problema saúde ruma iha kalan ou wainhira GP sira sei taka.  

Iha kazu sira nebe iha asidente ruma todan ou presisa hetan tratamentu médiku 
urjente ita devia ba liu banku urjénsia iha óspital. Servisu emerjénsia nian ho 
asidente la selu ba ema hotu. Se ita presisa ambulánsia , telefone ba 999 ou 112 
(ho lian Inglés).  
 

Sa servisu ou kuidadu ba saúde mak sei iha tan? 

Iha tan servisu seluk  mak ita bele hetan asesu diretu.  

Ba hetan akonsellamentu kona ba kontrasepsaun ita bele kontakta ho ita nia GP 
ou ho Klínika Planeamentu Familiar. Ita bele hetan detalles kona ba klinika 
planeamentu sira né husi Family Planning Association Contraception Education 
Service ninia liña ajuda (ho lian inglés) husi telefone (028) 9032 5488. Servisu 
Planeamentu familiar né la selu no konfidénsial.  

Se ita iha Infeksaun ruma nebe daet husi relasaun seksuál - Sexually transmitted 
Infection (STI) ita bele ba hare ita nia GP ou ba klínika ba saúde públika nebe la 
selu (koñesidu mos ho naran klínikas GUM [Genito Urinary Medicine]) nebe ema 
bele simu ita ho konfidénsialidade. Klínika sira né iha óspital nain 4 hirak  :  

 
 Royal Victoria Hospital, Belfast 

Telefone (028) 9089 4777 

 Altnagelvin Hospital, Derry/Londonderry 

Telefone (028) 7161 1269 
 

 Coleraine Hospital, Coleraine 
Telefone (028) 7035 0080 
 

 Daisy Hill Hospital, Newry  
Telefone (028) 3083 5050  

  
Ita bele telefone ba número sira né ho lian inglés.  
 
 

Iha servisu saúde sira né, bele iha servisu intérpretes?  

Organizasoens ba Tratamentu Saúde ho Sosiál sira iha asesu ba intérpretes nebe 
hetan treinu profissional.  Ita la selu ba intérpretes no sira sira servisu ho 
konfidensialidade. Ba konsulta sira ho markasaun kedas, ita bele husu intérprete 
ida mai. Atu hatene tan informasaun kona ba servisu intérprete sentral husi 
Tratamentu Saúde no Sosiál nian, ita bele hare iha website www.interpreting.n-
i.nhs.uk. Se ita mosu ba no la iha markasaun ou tanba ita iha emerjénsia ruma, 
organizasoens tratamentu saúde no sosial barak bele uza servisu intérprete husi 
telefone. Ita iha direitu ba husu intérprete ida wainhira ita uza servisu saúde. Se 
ema la fo intérprete ida, ita bele husu ida. Se ema lakohi fo intérprete ida , ita bele 
husu akonsellamentu kona ba né.  
 
Se ita la iha direitu ba tratamentu gratis iha kategoria sira temi iha seksaun ida né 
no ita la konsege selu tratamentu, bele iha exepsaun balu nebe halo ita la selu 
maibe ita tenki buka tan akonsellamentu kona ba ida né.  

 
Kontaktus nebe sei bele presisa: 

 

Central Services Agency (CSA) ï Ajénsia Sentral Servisus 
2 Franklin Street, Belfast BT2 8DQ 
Telefone: (028) 90535521 (Manajer Kuidadus Primárius) 
Website: www.centralservicesagency.com  
 
Equality Comission for Northern Ireland- Komisaun Igualdade ba Irlanda 
Norte 
Equality House, 7-9 Shaftesbury Square 
Belfast BT2 7DP 
Telefone (028) 9050 0600  
 
Citizenôs Advice Regional Office 
Eskritóriu ba Akonsellamentu ba Sidadaun Eskritóriu Rejional 
Telefone: (028) 9023 1120 liga mai númeru ida né, depois sei transfere ita nia 
xamada ba eskritóriu ida besik iha ita nia área, ou hare husi website 
www.citizensadvice.co.uk 
 

http://www.interpreting.n-i.nhs.uk/
http://www.interpreting.n-i.nhs.uk/

Advice NI – Akonsellamentu (IN), regional Office-Eskritóriu Rejionál, telefone 
mai (028) 9064 5919 no husi né sei hatudu Sentru Akonsellamentu nebe besik liu 
ita ou hare husi website www.adviceni.net 
 
   
Sentru Apóiu    
 
S.T.E.P fornese apoiu, akonsellamentu no direitu ho dalen nanis ba Traballador 
Migrante sira ba ema individu ida-idak. Apóiu profesional fornese iha S.T.E.P. 
Sentru Apoiu hola fatin iha Dungannon, Portadown no Magherafeit no gratuitu.  
 

Edifisiu Dungannon  Edifisiu Portadown Edifisiu Magheralfelt 
(loke iha fulan Janeiru 
2008) 
  

Unidade T7 Unidade 6 Unidade C2 
Dungannon Bussiness 
Park  

Mayfair Bussiness Park  Magneralfelt Bussiness 
Centre  

2 Coalisland Road  Garvaghy Rd Rainey Street  
Dungannon  Portadown  Magherafelt  
BT71 6JT BT62 1HA BT45 5AJ 
Telf: 028 8772 9002 Telf: (028) 3839 9595 Telf: (028) 79300 848 

http://www.adviceni.net/


Ita nia Direitus iha Irlanda Norte 

45 
 

Direitus umanus ho igualdade 
 
 

Sa ida mak Human Rights Act – Lei ba Direitus Umanus? 

Human Rights Act 1998 – Lei ba Direitus Umanus tinan 1998, né lei ida Reinu 
Naklibur (UK) hatama iha nia lejislasaun nebe halibur direitus barak husi 
Konvensaun Europeia ba Direitus Umanus. Human Rights Act 1998 kona ba ema 
hotu nebe iha Reinu Naklibur (UK) laran, la hare ba ema nia nasionalidade. Iha 
artigu 1 husi Konvensaun ne dehan:  
 

ó Governu sira hotu nebe asina dokumentu né, tenki fo garantia ba ema 
hotu ninia direitus ho liberdades iha sira ninia jurisidisaun haktuir Seksaun 
I husi konvensaun ida né.ô  

 
Wainhira Human Rights Act tama ona iha leijislasaun Reinu Naklibur (UK) nian ne 
signifika katak se ita sente katak iha violasaun ba ita nia direitus, ita bele hodi ba 
tribunal iha rai ida né.  

 
Hau nia direitus oinsa, tuir lei ida né? 

Haktuir Human Rights Act 1998 – Lei ba Direitus Umanus 1998, wainhira ita iha 
Reinu Naklibur (UK) laran ita iha direitu sira tuir mai né:  

 Ema hotu nia direitu ba moris tenki hetan protesaun husi lei 

 Ema hotu labele hetan tortura, tratamentu dezumanu ou kastigu 

 Ema hotu labele sai eskravu ou atan ou obriga ou haforsa ema atu halo 
servisu nebe ema ne lakohi halo 

 Ema hotu iha direitu ba liberdade ho seguransa ba nia an.  

 Ema hotu iha direitu ba atu hetan audiensia ida justa no loke ba ema hotu 
iha prazu ida lós no razoavel nia laran, husi tribunal independente no 
imparsial, tuir lei nia laran. 

 Ema hotu labele hetan kastigu husi lei ida antigu ou liu tiha ona nia 
validade.  

 Ema hotu iha direitu ba hetan respeitu ba nia vida privada no familiar, nia 
uma no nia korespodénsia. 

 Ema hotu iha direitu ba liberdade opiniaun, konsiénsia no relijiozu 

 Ema hotu iha direitu ba liberdade expresaun 

 Ema hotu iha direitu ba halibur hamutuk no iha direitu ba halo asosiasaun 
ou klibur ho ema seluk no mos direitu ba forma ou ba tama iha sindikatu  
atu nune‟e bele tahan sira nia interese.  

 Mane ho feto ho tinan ba bele kaben iha direitu atu kaben no halo família 
tuir lei nasional kona ba direitu ida né.  

 Ema hotu iha direitu ba direitu no liberdade nebe hakerek iha Konvensaun 
ida né, la hare ba sira nia seksu, rasa, kulit, lian, relijiaun, opiniaun polítika 
ou seluk, orijén nasionál ou sosiál, asosiasaun ho minoria nasionál, 
rikusoin, nia moris no estatutu seluk tan.  

 Lai iha liafuan nem ida iha Konvensaun Europeia né mak dehan ou fo 
direitu ba Estadu, grupu ou ema ruma atu halo aktividade ou asaun ruma 
nebe bele estraga fali direitu no liberdade nebe hakerek iha né no mos atu 
halo liu fali sa ida mak hakerek iha konvensaun ida né.  

 Restrisaun sira kona ba direitu no liberdade sira nebe hakerek iha 
Konvensaun Europeia ida né la aplika ba direitu no liberdade seluk, maibe 
ba deit direitu no liberdade nebe mak restrisaun né temi.  

 Ema hotu iha direitu atu goza ho dame ninia rikusoin  

 Ema hotu iha direitu ba atuhetan edukasaun 

 Tenki iha eleisaun livre ho votasaun sekretu, ho intervalu los, tuir 
kondisaun nebe bele fo garantia ba ema livre atu hato‟o sira nia hanoin ba 
se mak sira atu hili , no  

 Tenki halakon pena de morte.  
 
 

Iha restrisaun ruma kona ba direitu sira né? 

Direitu balu nebe hakerek iha leten né, bele iha restrisaun ruma tanba kontrolo 
imigrasaun, maibe iha kazu jerál, direitu sira né bele aplika ou kona ba ita, la fihir 
ba ita nia estatutu imigrasaun.  
 

Sa ida mak hau bele halo se hau sente katak ema abuza 
hau nia direitu?  

Se entidade públika ruma viola ita nia direitu ruma nebe hakerek iha konvensaun 
europeia né, ita bele hatama kazu iha tribunal, nebe bele halo ita hetan 
kompensasaun ida. Ita mos bele uza ita nia direitus husi konvensaun europeia iha 
kazu legal ou jurídiku ruma; nudar ezemplu, kona ba atu deside iha kazu família 
nian iha tribunal, tribunal sira né tenki respeita ema hotu nebe tama iha prosesu 
né nia direitus umanus.   
Hanesan temi tiha ona, ema hotu iha direitu atu labele hetan diskriminasaun ho 
baze iha buat barak hanesan rasa, seksu ho orientasaun seksual iha servisu ou 
kona ba buka servisu. Protesaun sira né aplika mos ba buat sira ho naran „goods, 
facilities and services – produtus, fatin ho servisus‟ hanesan empreza privadu 
sira, bar ajénsia imobiliária ho mos servisu públiku.  
Lei kona ba direitus umanus no diskriminasaun komplikadu ituan, no se ita fiar 
katak ita sofre diskriminasaun, ita tenki buka akonselllamentu husi advogadu 
ruma, ou husi ajénsia akonsellamentu ruma ou husi entidade sira nebe hakerek 
iha kraik né.  
 

Kontaktus nebe sei bele presisa: 
 
Northern Ireland Human Rights Commission 
Komisaun ba Direitus Umanus Irlanda Norte nian 

Temple Court, 39 North Street 
Belfast BT1 1NA 
Telefone (028) 9024 3987 
Email: information@nihrc.org 
Website: www.nihrc.org 

mailto:information@nihrc.org
http://www.nihrc.org/


Ita nia Direitus iha Irlanda Norte 

47 
 

 
Equality Commission for Northern Ireland 
Komisaun Igualdade ba Irlanda Norte 

Equality House, 7-9 Shaftesbury Square 
Belfast BT2 7DP 
Telefone (028) 9050 0600 
Email: information@equalityni.org 
Website: www.equalityni.org  

mailto:information@equalityni.org
http://www.equalityni.org/

Liberdade Sivíl  
 
  Police Service in Northern Ireland katak sa? 

Organizasaun ho kna‟ar ba atu hala‟o servisu polisia nian iha Irlanda Norte naran 
Police Service of Northern Ireland (PSNI) – Servisu Polisia ba Irlanda Norte. 
Tantu ofisiais feto ka mane hatais farda koor matak ho kamiza mutin ho xapeo 
matak ne‟ebé ofisiais hothotu hatais rutina.  

Halo nusa mak hau bele kontakta ho polísia? 

 Iha emerjénsia ruma, telefone mai 999 ou 112 

 Iha situasaun normal , telefone mai 0845 600 8000 

 E-mail ba kestaun non-urjenti rutina nian: info@psni.police.pnn.uk.    

Polisia Prende hau 

Se polisia prende ita, sira tenki respeitu ita.  Se ita la koalia inglés , Servisu Polisia 
sei fo intérprete ida tantu liuhosi ema ka telefone. Karik polisia kaer ita tanba 
kestaun ruma, sempre iha ema ida ba ita. 

Polisia kostuma uza kraxá ho naran atu nune‟e bele hatene ho polisia ida nebe 
mak ita koalia, tanba se karik ita hanoin katak ita bele presisa koalia fali ho nia ka 
identifika  ofisiais nee ita husu nia naran ho nia eskuadra. Polisia sira mos iha 
númeru pesoál iha sira ninia kabas nebe bele identifika sira.  

Se polisia hapara no revista ita, sira tenki fo surat kópia ho rejistu revista nian ba 
ita no fo hatene ba ita kona-bá sa razaun mak sira prende ita.  

Polísia só bele uza hare tuir kna‟ar nebe mak sira halo.  

 

Sa kondisaun legal mak bele halo hau kaer veíkulu ida 
iha Irlanda Norte? 

Se ita kaer veíkulu ruma, motor ga kareta, polísia bele hapara ita no husu:  

 Ita nia karta kondusaun – ita tenki iha karta kondusaun ida ho validade 

ba veíkulu ida nebe ita kaer. Iha sirkumstansia normal too tinan 70, ita 
bele uza karta kondusaun hosi EU ka EEA ordinariu ruma iha rai Irlanda 
Norte too karta kondusaun nee mate. Karik ita nudar rezidenti iha rai 
Irlanda Norte bainhira ita nia karta kondusaun mate, ita tenki ba aplika fila 
fali hodi hetan karta kondusaun rai Irlanda Norte nian.  
Karik ita iha kondisaun saude ruma ne‟ebé bele afeta ita nia abilidade atu 
lori veiklu ita tenki relata ida nee ba Ajénsia Kondutor no Veiklu nian.  
 
Wainhira ita nia tinan besik ona ba 70, ka sai nudar rezidenti iha Irlanda 
Norte durante tinan tolu nia laran – hosi eventu ne‟ebé deit, ita tenki aplika 
hodi hetan karta kondusaun Irlanda Norte nian ida. Formulariu dezponivel 
iha Postu hothotu.  Eskritoriu, alternativamente, ita iha opsaun hodi troka 
ita nia kartaun kondusaun EU ka EEA ba Irlanda Norte nian dala ida deit; 
dadaun né ninia folin £45.  

mailto:info@psni.police.pnn.uk

Karik ita iha kartaun kondusaun vokasional EU ka EEA, aplika kondisaun 
spesial balun hanesan limitasaun tinan no rekerementu atu tuir rejistu 
spesial ida (Ita tenki dere telefone ba Ajénsia Kondutor no Veiklu hodi 
hetan akonsellamentu iha 0845 402 4000)   

 Ita nia seguru – Seguru né obrigasaun legal iha Reinu Naklibur (UK) no 
kondutor hotu, la‟os veíkulu, tenki iha seguru ba veíkulu.  

 
Ita nia veíkulu tenki mos iha: 

 Lisensa veíkulu nian ou road tax – ita bele hetan ida né husi eskritóriu 
Driver and Vehicle Agency no husi Post Office (Korreiu) balu.  

 Sertifikadu teste veíkulu nian – Veíkulu balu tuan ona bele tenki iha 
Vehicle Test Certificate. Kamiaun ho Kariña iha regras oin seluk. Ita bele 
hetan tan detalles husi Driver and Vehicle Agency iha website ida né 
www.dvani.gov.uk  

 Karik ita nudar ema ne‟ebé hela normalmente iha rezide iha Nasaun 
Membru EU, veiklu tenki rejistu ho propriu no (karik apropriadu) hetan 
kedan lisensa hosi nasaun nee hodi bele uza iha Irlanda Norte ba periodu 
ida la liuhosi fulan 6 iha kualker periode iha fulan 12 nia laran, sen presiza 
lisensa hosi Irlanda Norte.  

Atu hatene tan informasaun kona ba obrigasaun legal atu kaer kareta/motor iha 
Irlanda Norte no lista kona-bá Eskritórius lokais Lisensa Veiklu bele vizita deit 
website Ajénsia Kondutór no Veiklu iha  www.dvani.gov.uk.  

Ema hotu kaer ou iha veíkulu ruma nia laran tenki uza sintu seguransa wainhira 
la‟o exeptu wainhira médiku fo sertifikadu dehan katak labele uza sintu 
seguransa.  

Se polisia sente katak ita kaer veíkulu ida lanu ou uza droga, polisia né iha direitu 
atu husu ita fo amostra ita nia is, ran ou ita nia mii. Ajente polisia  né tenki hakerek 
nota rejistu ba amostra nebe ita fo.  

 

Servisu Polisia bele iha mos envolvimentu iha kontrolo 
imigrasaun ? 

Iha Irlanda Norte, Polisia,formalmente la envolve iha kontrolo imigrasaun.  
Ajente polísia ida, normalmente la husu atu hare ita nia passaporte ou dokumentu 
seluk atu prova ita nia direitu ba hela iha Reinu Naklibur (UK) laran. Maibe, dala 
balu ita bele hakarak hatudu ita nia identifikasaun ba polisia no ita bele hatudu ita 
nia passaporte. Se husu karik ita nia identifikasaun, ami akonsella ita hatudu ita 
nia dokumentu identifikasaun ruma. 

Se sira deskonfia katak ita halo ofensa ruma no ita la iha dokumentu 
identifikasaun ruma ho ita, ajente polísia, iha situasaun balu, iha direitu atu prende 
ita tó nia fiar katak ita ema nebe ita dehan ba nia. 

Ajente polísia labele trata ita la hanesan ho ema seluk tanba ita nia rasa, 
nasionalidade, kulit no ita iha direitu atu husu ba ajente polísia tanba sa mak nia 
hili ita ba hapara no halo perguntas.  

 

http://www.dvani.gov.uk/
http://www.dvani.gov.uk/

Hau nia direitus sa ida se polisia kaer hau? 

Se polisia prende ita ou se sira husu ita tanba sira deskonfia katak ita halo ofensa 
ruma, ita iha direitus balu.  

Polisia tenki fo kausaun ba ita iha liafuan sira tuir mai né: 

 óYou do not have to say anything, but I must caution you that if  
 you do not mention when questioned something which you later  
 rely on in court, it may harm your defence. If you do say anything  
 it may be given in evidence.ô 

 óIta lalika hatan buat ida, maibe hau fo hanoin hela katak se karik  
 Ita la hatan ba buat nebe hau husu, buat nebe ita hanoin atu hatan deit 

iha tribunal, bele estraga ita nia defeza. Se ita dehan buat ruma, liafuan  
sira né bele kaer fali hanesan prova.ô    

Wainhira polisia fo ona kausaun, nia bele entrevista ita formalmente ou halo 
perguntas ba ita. Entrevista né tenki iha rejistu lolos, atu husi hakerek ou iha kazu 
balu atu husi gravasaun iha kasete. Se polisia akuza ita kona ba ofensa ida, ita 
tenki simu dala ida tan kausaun husi polisia no simu nota ida ho detalles esplika 
ita nia ofensa no hatudu termus kausaun nian.  

Ita iha direitu ba atu koalia ho advogadu ida no atu fo hatene ema ruma katak 
polisia prende hela ita. Se karik ita la iha kontaktu ho advogadu ruma, eskuadra 
polisia ida-ida iha kontaktus husi advogadu ruma nebe servisu hela, naran 
„solicitor on duty‟ . Ita lalika selu ba asisténsia nebe simu husi advogadu wainhira 
ita iha hela polisia nia liman, ida né Legal Aid mak selu. Legal Aid simu osan husi 
governu atu fo asisténsia balu, grátis,  kona ba lei nian.  

Polisia bele halo kleur ou satan hela ita nia direitu kona ba atu koalia ho advogadu 
ou fo hatene ema ruma,  iha situasaun nebe todan. Situasaun hanesan wainhira 
ita uza ita nia direitu ida ou rua né bele: 

 Halo interferénsia ho prova ou testemuña ruma,  

 Halo lakon propriedade ruma 

 Halo suspeitu sira seluk hatene 

 Impede atu foti fila propriedade ruma ou lukru husi krime ruma.  

Se polisia tahan hela ita iha detensaun  to oras 24, ita tenki iha direitu ba 
deskansa pelu menus oras 8 tutuir malu. 

Ajente polisia labele halo tortura ba ita, trata ka kastigu ita nebe dezumanu. 
Wainhira ita iha detensaun ajente polisia sira labele ameasa atu uza violénsia ou 
uza violénsia hasoru ita. Iha situasaun balu mak polísia bele uza forsa atu halo 
kumpre lei maibe forsa ida né tenki sukat didiak no sukat lolos tuir situasaun.  

 

Halo nusa mak hau bele hatama keixa hasoru polisia?  

Se ita hetan kontaktu ho polisia no ita sente katak ita simu tratamentu ladiak husi 
polísia ita belekontakta ho eskritóriu Police Ombudsman. Police Ombudsman ne 
independente husi Servisu Polísia ba Irlanda Norte no mos husi governu. Nia iha 
kna‟ar ba atu investiga keixa hasoru Polísia. Ita bele hetan enderesu husi Police 
Ombudsman iha pájina ikun seksaun ida né nian, husi lista “Kontaktus nebe sei 
bele presisa” 

Sa ida mak Polisia halo, kona ba hau nia seguransa? 

Polisia iha responsabilide iha lei atu tahan ema nia moris no rikusoin; atu tahan 
ordem; atu previne ofensa; no wainhira iha ofensa ruma (haktuir lei) atu hodi ema 
nebe halo ofensa hasoru justisa.  

 Servisu polisia nian dedika tiha ona unidade no ofisiais balun hodi trata kona-bá 
krime espesifiku balun hanesan violasaun doméstika, abuzu seksual no abuzu ba 
labarik, polisia luron no akonsellamentu hirak nee gratuitu no bele hetan iha 
kualker estasaun polisia.   

Iha distritu polisiál hotu-hotu iha Irlanda Norte iha  ajente polisia ida nebe servisu 
ba ema minoria sira, naran Dedicated Hate Incident & Minority Liaison Officer 
(HIMLO). HIMLO  fo akonsellamentu no apoiu ba ema sira nebe vítima ba krime 
ka insidente tanba sira nia rasa, relijiaun, orientasaun seksual, ou defisiénsia. 
Krime sira né bolu naran krime odiu. Se ita sente katak ita vítima krime odiu nian 
ida, iha organizasaun barak mak bele fo ajuda ba ita. Favor ida hare iha lista iha 
seksaun nia pájina ikun iha “kontaktus nebe sei bele presisa”.  
 

Sa ida mak hau tenki hatene wainhira hau atu ba husi 
Irlanda Norte ba Repúblika Irlanda? 

Se karik ita ema nasionalidade hosi Area Ekonomiku Europeia (EEA) ita la 
presiza iha vistu hodi ba vizita Republika Irlanda. Karika ita laos ema 
nasionalidade hosi EEA ita presiza vistu ida atu halao viajen ba Republika Irlanda. 
Ho deit vistu UK nian ida la fo autorizasaun atu halo viajen ba Republika Irlanda.   
Ema sei husu ita nia passaporte wainhira ita to‟o iha Repúblika Irlanda ho aviaun, 
kombóiu ou kareta husi Irlanda Norte, no se karik ita la iha vistu válidu  Kontrolu 
Imigrasaun Irlándes nian sei tahan ita. Iha kazu barak nebe situasaun né mosu 
ona.  

Atu hatene tan informasaun ofisial balu kona ba husu vistu ba Repúblika Irlanda, 
bele hetan husi Department of Foreign Affairs - Departamentu ba Negósiu 
Estranjeiru ninia website www.foreignaffairs.gov.ie. Akonsellamentu Independente 
bele hetan hosi Konsellu Imigrante Irlanda ka Sentru Direitu Migrante (haree 
kontaktu importante sira)  

 

Kontaktus nebe sei bele presisa: 
 
Committee on the Administration of Justice (CAJ)  
Komisaun ba Justisa no Administrasaun  
45/47 Donegall Street 
Belfast BT1 2BR  
Telefone (028) 9096 1122  
Fax (028) 9024 6706  
Website www.caj.org.uk 

 
Police Service of Northern Ireland  
Servisu Polísia ba Irlanda Norte 
Telefone  0845 600 8000 
Kuartél Polisia  
Brooklyn  

http://www.foreignaffairs.gov.ie/
http://www.caj.org.uk/

65 Knock Road 
Belfast 
BT5 6LE 
 
Informasuan Jerál kona-bá servisu Polisia nian inklui lista kona-bá fatin estasaun 
polisia nian sira hotu, bele haree deit iha www.psni.police.uk 
 
Northern Ireland Council for Ethnic Minorities 
Konsellu ba Minoria etnika irlanda norte nian 
Ascot House, 3rd Floor 
24-31 Shaftesbury Square, Belfast 
Telefone (028) 9023 8645  
www.nicem.org.uk 
 
Equality Commission for Northern Ireland 
Komisaun Igualdade ba Irlanda Norte 
Equality House, 7-9 Shaftesbury Square 
Belfast BT2 7DP 
Telefone (028) 9050 0600 
www.equalityni.org 

 
Northern Ireland Human Rights Commission 
Komisaun ba Direitus Umanus Irlanda Norte nian 
Temple Court, 39 North Street 
Belfast BT1 1NA 
Telefone (028) 9024 3987 
www.nihrc.org 
 

Police Ombudsman for Northern Ireland 
Provedor ba Polísia Irlanda Norte nian 
New Cathedral Buildings, St Anneôs Square 
11 Church Street, Belfast BT1 1PG 
Telefone 0845 601 2931 ou (028) 9082 8600  
www.policeombudsman.org 
 
 
Ita bele hetan folletu ida kona bahalo nusa mak sistema keixa hasoru polísia né 
laôo,  husi eskrit·riu Police Ombudsman. Dadunn n® folletu sira n® iha ho lian 
Inglés, Ulster-Scots, Irlandés ho Xinés.  
 

 
Iha Repúblika Irlanda 
 
Immigrant Council of Ireland 
Konsellu Imigrante Irlanda nian 
Telefone (00) 353 1 6740200, husi tuku 2 lokraik to tuku 4 lokraik 
 
Migrant Rights Centre 
Sentru ba Direitu Imigrante nian 
Telefone (00) 353 1 888 1355  
 

http://www.psni.police.uk/


Ita nia Direitus iha Irlanda Norte 

53 
 

Informasaun kona ba Edukasaun 
 
 

Se mak iha responsabilidade kona ba edukasaun 
nian iha Irlanda Norte?  

Departamentu governu nian ho kna‟ar kona ba sistema edukasaun estadu nian 
mak Departamentu Edukasaun, nebe iha responsabilidade atu tau matan ba 
departamentu lokál sira naran Education and Lybrary Boards – Konsellu ba 
Edukasaun no Bibliotekas. Konsellu né iha kna‟ar atu hala‟o eskola no koléjiu iha 
área ida. Husi né ita bele hetan informasaun kona ba eskola no koléjiu sira iha ita 
nia área no halo nusa mak bele tau naran. Ita bele hetan lista ho enderesu iha 
seksaun ida né nia pájina ikun iha “kontaktus nebe sei bele presisa”.  
 

Hau nia oan bele hetan tan apoiu kona ba lian Inglés? 

Se ita nia oan ladun koalia inglés mos, nia tenki simu apoiu extra husi nia eskola 
ou husi konsellu ba edukasaun no biblioteka. Ita nia eskola bele fo tan 
informasaun kona ba ida né. Se ita la hetan apoiu diak, ita bele koalia ho eskola 
ou ho konsellu ba edukasaun no biblioteka.  
 

Sa ida mak hau tenki halo se hau nia oan terus iha 
eskola? 

Eskola labele husik  hahalok nebe rasista, halo terus no halo tauk buras iha 
eskola laran. Se problema né mosu karik, ita tenki fo hatene kedas ba ita nia oan 
nia profesora. Se ita sente katak problema né la rezolve lolos, ita tenki kontakta 
ho diretor eskola nian no depois ho konsellu ba edukasaun no biblioteka iha ita 
nia áre, selae hetan akonsellamentu independente husi organizasaun apoiu ruma  
- hare “Kontaktu nebe sei bele presisa” iha seksaun nia ikun.  
 

Edukasaun eskolar oinsa mak iha Irlanda Norte né? 

Iha né, labarik hotu iha obrigasaun atu hetan edukasaun husi tinan 5 to‟o tinan 16. 
Ema barak iha nafatin eskola to‟o tinan 16 ou 18. Eskola barak mak hetan osan 
estadu nian,  husi impostu  no gratuita inklui eskola hirak ne‟ebé Konsellu Katóliku 
kaer. Labarik hotu-hotu iha direitu ba hetan edukasaun. Eskola sira hein inan-
amam sira atu selu farda eskola nian, viajém, etc.  

Labarik balu bele han iha eskola, la selu.  

Iha ema ituan mak uza eskola privadu balu nebe tenki selu.  

Eskola tuir tinan mak tuir mai né: 

Infantáriu husi tinan 3 to tinan 5 – ho fatin limitadu, importante atu rezerva ou 
rai hela fatin, uluk kedas.  

Eskola primária – ba labarik husi tinan 5 to tinan 11.     

Eskola Grammar* ho eskola sekundária – ba klosan oan sira husi tinan 11 to 
tinan 16. Estudante barak mak eskola nafatin to tinan 18, ou muda ba further 
education college halo formasaun profissional.  
*Grammar school ï Atu tama iha eskola sira né tenki halo teste ida uluk 



Ita nia Direitus iha Irlanda Norte 

54 

 

The Transfer Procedure Test-  Dadaun né labarik sira ho tinan 11 , halo teste 
ida né (koñesidu mos ho naran 11+ exam). Teste ida né nia rezultadu mak sei 
hatudu se ita nia oan tama iha eskola grammar ou tama iha eskola sekundária 
husi tinan 11 to tinan 16.  Teste ida né sei halo nafatin to tinan 2008 no depois sei 
atu troka fali ho sistema foun ida.  

Ita bele hili se ita hakarak ita nia oan atu halo teste né ga lae. Para aleinde de 
teste ida né nia rezultadu, wainhira atu fo fatin, eskola balu sei hakarak hare ba 
alunu nia “situasaun espesiál” ou fo atensaun ba situasaun nebe alunu ida halo 
nia eskola primária barak liu iha rai liur husi Irlanda Norte. Ita tenki koalia ho ita 
nia oan nia profesora kona ba teste ida né no sa ida mak nia signifika ba ita nia 
oan nia futuru wainhira nia iha ona ano 6 ou year six.  

Lián -  Eskola barak hanorin ho lián Inglés maibe iha eskola barak ona mak 
hanorin mos ho lián irlandés.  

Seksu/Jéneru -  Eskola balu hanorin deit ou ba mane ou ba feto, maibe seluk 
hanorin ba mane ho feto hotu.  

Eskola Espesiál -  iha eskola espesiál ba labarik sira ho defisiénsia no labarik 

sira ho defisiénsia bele mos tama iha eskola sira seluk.  

Etiku relijiozu – eskola hotu tenki tuir étiku kristaun maibe sira iha obrigasaun atu 
hare mos ba kultura no relijiaun ita nia oan nian.  

Alunu sira bele hili atu la tuir aktividade relijioza iha eskola.  

Iha eskola oin oin nebe hetan apoiu husi estadu, hanesan: 

 Eskola „Controlled – Kontrolada‟ ho jerénsia husi Konsellu ba Edukasaun 
no Biblioteka. Alunu hotu hotu bele tama, no alunu Protestante mak tama 
barak liu.  

 Eskola „Maintained – Sustendada‟ ho jerénsia husi Council for Catholic 
Maintained Schools – Konsellu Katóliku ba Eskola Sustentada, no alunu 
Katóliku mak tama barak liu.  

 Eskola „Integrated – Integrada‟ nebe ladun barak , no simu alunu 
protestante,katóliku no seluk. Integrada iha Irlanda Norte hakarak dehan 
halibur protestante ho katóliku sira hamutuk.  

 

Sa oportunidade mak iha ba alunu sira nebe adultu ona? 

Hamutuk ho Universidade rua (Universidade Queen‟s Belfast no Universidade 
Ulster), iha tan instituisaun ba edukasaun husi governu nian iha Irlanda Norte. Iha 
mos organizasoens komunidade nian barak  no NGO barak mak fo treinu. Fatin 
sira ne bele fo treinu oin oin no bele iha mos kursu Inglés.  

Kursu balu tenki selu, maibe balu baratu ou la selu.  *Social security benefits – 
subsídiu seguransa sosiál* nebe fo ba estudante „lokál‟ tenki iha mós ba 
traballadór seluk husi Uniaun Europeia no mos ba ema sira husi *Acession 
Estates – Estadus Asesaun*.  

Atu hatene tan informasaun kona ba sa ida mak iha, kontakta ho organizasoens 
sira. Ita bele hetan lista ba organizasoens sira né husi education and library board 
-konsellu ba edukasaun no biblioteka ba ita nia área.Organizasaun naun – 
governamental The Educational Guidance Service for Adults (EGSA) fo 
akonsellamentu konfidénsial no grátis kona ba treinus.  Hare iha seksaun ida né 
nia pájina ikun iha “kontaktus nebe sei bele presisa”.  

Hau nia kualifikasaun bele iha validade iha Irlanda Norte? 

Servisu fatin sira tenki trata kualifikasaun, nebe hanesan, husi rai seluk hanesan 
ho kualifikasaun nebe husi rai ida né. Sira labele halo diskriminasaun husi 
kualifikasaun nebe hanesan. Ita bele halo avaliasaun ida atu hare se ita nia 
kualifikasaun hanesan standard kualifikasaun iha rai ida né husi konsellu ba 
ezame Irlanda Norte nian naran Council for the Curricullum, Examinations and 
Assessments (CCEA). Kona ba profisaun ruma karik, entidade profisionál barak 
iha sira nia sistema no kritériu rasik  ba kualifikasaun. Se ita kualifikasaun 
hanesan profesor/a, ita bele kontakta Seksaun Profesor/a nian husi Departamentu 
ba Edukasaun.  

 
Kontaktus nebe sei bele presisa: 

 
Education and Library Boards ï Konsellu ba Edukasaun no Bibliotekas 
Belfast Education and Library Board (ba área Belfast) 
Telefone (028) 9056 4000 
Website www.belb.org.uk 
 
North Eastern Education and Library Board (ba área municipal Antrim, 
Ballymena, Ballymoney, Carrickfergus, Coleraine, Larne, Magherafelt, Moyle ho 
Newtownabbey.) 
Telefone (028)2566 2273 
Website www.neelb.org.uk  
 
South Eastern Education and Library Board (ba área munisipál Ards, 
Castlereagh, Down, Lisburn, ho North Down)  
Telefone (028) 9056 6200  
Website www.seelb.org  
 
Southern Education and Library Board (ba área munisipál Armagh, Banbridge, 
Cookstown, Craigavon, Dungannon & South Tyrone ho Newry & Mourne) 
Telefone (028) 90 3751 2200 
Website www.selb.org  
 
Western Education and Library Board (ba área municipal Omagh, Fermanagh, 
Derry, Strabane ho Limavady) 
Telefone (028) 8241 1411 
Website www.welbni.org  
 
Council for Catholic Maintained Schools – Konsellu Katóliku ba Eskola 
Sustentada 

Telefone (028) 9042 6972 
Website www.onlineccms.com 
 
Comhairle na Gaelscolaíochta (Eskola ho lian Irlandés) 
Telefone (028) 9032 1475 
Website www.comhairle.org  
 
NI Council for Integrated Education ï Konsellu ba Edukasaun Integrada 
Irlanda Norte  
Telefone (028) 9023 6200  

http://www.belb.org.uk/
http://www.neelb.org.uk/
http://www.seelb.org/
http://www.selb.org/
http://www.welbni.org/
http://www.onlineccms.com/
http://www.comhairle.org/

Website www.nicie.org  
 
Council for the Curricullum Examinations and Assesment (CCEA) ï 
Konsellu ba Análize no Avaliasaun Kurríkulu 
Telefone (028) 9026 1200  
Website www.ccea.org.uk 
  
Department of Education ï Departamentu ba Edukasaun 
Telefone (028) 9127 9279  
Website www.deni.gov.uk 
 
Educational Guidance Service for Adults (EGSA)- Servisu Orientasaun ba 
Edukasaun ema Adultu nian 
4

th
 Floor, 40 Linenhall street  

Belfast BT2 8BA 
Telefone (028) 9024 4474 
Website www.egsa.org.uk 

 
Informasaun kona ba kualifikasaun ba profesor/a 
 
Department of Education, Teachers Branch ï Departamentu ba Edukasaun, 
Seksaun Profesor/a 
Waterside House, 75 Duke Street  
Derry/Londonderry BT47 6FP 
Telefone (028) 7131 9000  

 
Universidade 
 
Queenôs University Belfast 
Website www.qub.ac.uk 
 
University of Ulster  
Website www.ulster.ac.uk  
 

http://www.nicie.org/
http://www.ccea.org.uk/
http://www.deni.gov.uk/
http://www.egsa.org.uk/
http://www.qub.ac.uk/
http://www.ulster.ac.uk/

Votasaun  
 

Sa eleisoens mak hala‟o iha Irlanda Norte? 

Eleisoens ba parlamentu Europeu hala‟o tinan lima-lima, ba hili Deputadu ba 
Parlamentu Europeu (MEP). Irlanda Norte hili Deputadu Europeu nain tolu ba 
reprezenta nia iha neba.  

Eleisoens ba Asembleia Irlanda Norte nian halao kada tinan hat-hat. 
Reprezentante sira koñesidu ho naran Membru  Asembléia Lejislativu (MLA)  

Iha fali temu parlementu UK nian bolu ho naran eleisaun „Westminster 
Parliamentary‟ halao hodi hili Membru Parlamentu UK ninian. Data ba eleisaun 
Parlamentu la temi iha lejislasaun maibé tenki halao labele liu tinan lima hafoin 
eleisaun dahuluk.    

 

Se mak bele vota? 
 

Eleisoens ba Parlamentu Reinu Naklibur (UK) nian 

Se ita la‟os sidadaun husi Reinu Naklibur (UK), husi Repúblika Irlanda ou husi rai 
husi Commonwealth ita la iha direitu atu vota iha Eleisoens Jerais ba Reinu 
Naklibur (UK) nian (Parlamentu Westminster), la hare se ita servisu ga selu 
impostu.  
 

Eleisoens ba Parlamentu Lokál no Europeu  

Sidadauns husi Uniaun Europeia iha direitu atu vota iha eleisoens ba governu 
lokal Irlanda Norte nian, iha eleisoens ba Asémbleia Irlanda do Norte nian ho ba 
eleisoens ba Parlamentu Europeu.  

Lista ho rai husi Uniaun Europeia mak hirak  né: Áustria, Béljika, Bulgária, Xipre, 
Repúblika Xéka, Dinamarka, Estónia, Finlándia, Fransa, Alemaña, Grésia, Ungria, 
Repúblika Irlanda, Itália, Letónia, Lituánia, Luxemburgu, Malta, Olanda, Polónia, 
Portugal, Romania, Repúblika Eslovákia, Eslovénia, España, Suésia ho Reinu 
Naklibur (UK).  

Ita atu vota ita tenki iha tinan 18. Ita tenki iha naran iha rejistu eleitoral no hodi 
dokumentu identifikasaun mai atu vota. Sei esplika didiak iha seksaun nia kraik 
tan.  

Ita tenki hela iha Irlanda Norte pelu menus fulan tolu molok ita halo aplikasaun ba 
rejistu.    
 

Halo nusa mak hau bele tau naran iha rejistu eleitoral?  

Ita tenki rejista ba vota husi prenxe surat Electoral Registration - Rejistu Eleitoral 
(RPF02). Sidadaun Uniaun Europeia nian tenki kompleta formulariu adisional 
(UC1) atu hodi rejistu atu nunee bele vota ba eleisaun Europeia nian, selae sira 
so bele deit vota iha governu lokal no eleisaun Asembleia Irlanda Norte nian.  

 Ita bele hetan formulariu rejistu iha lian Inglés, (inklui Braile ka gravador audio ka 
imprimu boot) Irish, Ulster Scots, simplifika Portugez, Polish, Latvian, Lithuanian, 
Xineza (komplexu) Xineza (simplifikadu) Russu, Romanu, Tetum no Filipino hosi     

Eskritóriu Eleitoral Irlanda Norte nian iha: http\\www.eoni.org.uk/index/electoral-
forms-and-information-leaflets.htm, alternativamente, ita bele hetan formulariu 
liuhosi telefone deit ba Eskritoriu Eleitoral nian. Liña akonsellamentu inan iha 
0800 4320 712. 
 
Eskritóriu Eleitoral iha mos ninia website ida iha www.eoni.org.uk no ita boot bele 
mos husu formulariu rejistu nian liuhosi telefone deit ba (028) 9044 6688.   
Wainhira ita prenxe no hatama ona surat ba rejistu eleitoral no fornese ona 
dokumentu evidensia ruma ne‟ebé presiza hodi apoiu ita nia aplikasaun, ita tama 
ona ba iha Rejistu Eleitoral iha semana 6 nia laran no iha ona kondisaun para 
bele vota. Nee katak ita elijivel ona no bele bolu sai juri ba servisu ruma.    
 

Sa ida mak hau tenki halo iha loron votasaun?  

Wainhira marka ona loron votasaun nian, ita sei simu kartaun ida husi korreiu.  
Kartaun né naran polling card no nia sei hatete lolos iha fatin nebe mak ita atu ba 
vota -  fatin sira né bele iha eskola ida, sentru komunitáriu ida, salaun igreja ida 
iha área nebe ita hela ba. Kartaun né mos sei esplika sa dokumentu mak ita tenki 
hodi ba atu prova ita nia identifikasaun. Importante tebes atu hodi dokumentu 
lolos wainhira atu ba vota selae ita bele la vota. Formulariu atual ne‟ebé simu 
nudar identifikasaun mak: pasaporte hosi kualker nasaun Membru EU (nota: 
kartaun identidade daudaun ninia la simu): Karta Kondusaun Britániku ka Irlanda 
Norte nian ho ita nia fotografia rasik; ka bus pass Irlanda Norte nian ba sidadaun 
senior ruma ne‟ebé koñesidu liu ho naran “Senior SmartPass”. Karik ita laiha 
dokumentu hirak nee ita tenki aplika hodi hetan Kartaun Eleitoral gratuitu ida hosi 
Eskritóriu Eleitoral nian. Kartaun ida nee sei tau ita boot nia fotografia no bele iha 
vantajen barak hodi halo buat seluk. Ita bele aplika tuir ema ka postu Eskritoriu 
Eleitoral – ita tenki rejistu ka aplika tiha ona atu rejistu hodi vota mak foin bele 
simu kartaun.  
 
 

Kontaktus nebe sei bele presisa: 
 
The Electoral Office for Northern Ireland ï Eskritóriu Eleitoral ba Irlanda 
Norte  

w w w .eon i.o rg.uk  

Area Eskr i t ó r iu  iha: Belf ast , Ballym ena, Banb r id ge, 

Der ry/Lond ond er ry; New t ow nab b ey, New t o w nard s, Om agh   

Telef one grát is: 0800 4320 712 – in t erp ret asaun  t elef on ika d ezp on ivel 

at u ko m un ika ho  lian  la‟ós In gles.   

http://www.eoni.org.uk/
http://www.eoni.org.uk/

Your Rights in Northern Ireland – a guide for migrant workers 
 

This guide explains the rights and entitlements of people who are intending to work in 
Northern Ireland or who are already working in Northern Ireland, and who are 
nationals of the following countries: 

Austria, Belgium, Cyprus, Denmark, Finland, France, Germany, Greece, Iceland, 
Italy, Liechtenstein, Luxembourg, Malta, Netherlands, Norway, Portugal, 
Republic of Ireland, Spain, Sweden and Switzerland. 

This guide also applies to people who have worked in the UK for more than one year 
and who are nationals of the following countries: 

Czech Republic, Estonia, Hungary, Latvia, Lithuania, Poland, Slovak Republic or 
Slovenia (known in the UK as „Accession States‟ or „A8‟ countries).  

There are English, Portuguese and Tetum versions of this guide. 

There are other guides. 

There is a guide in English for nationals from the A8 countries who are intending 
to work in Northern Ireland, or who have been working in Northern Ireland or 
another part of the UK for less than one year. 

There is a guide for nationals from the A8 countries, regardless of how long they 
have been in Northern Ireland.  There are Latvian, Lithuanian, Slovak and Polish 
versions of this guide. 

There is a guide for people who are work permit employees. There are English, 
Russian and Chinese versions of this guide. 

All the guides are available on www.lawcentreni.org and www.nihrc.org. 

 
 

Ita nia Direitus iha Irlanda Norte – matadalan ba traballadór imigrante  

Matadalan ida né esplika direitus ba ema sira nebe hanoin atu mai servisu ou servisu 
tiha ona iha Irlanda Norte no ho nasionalidade husi rai hirak né:  

Áustria, Béljika, Xipre, Dinamarka, Finlándia, Fransa, Alemaña, Grésia, Islándia, 
Itália, Listenstaina, Luxemburgu, Malta, Olanda, Noruega, Repúblika Irlanda, 
España, Suésia ho Suisa.  

Matadalan ida né mos aplika ba ema sira nebe servisu ona iha Reinu Naklibur (UK) liu 
tinan ida no ho nasionalidade husi rai hirak né: Repúblika Xéka, Estónia, Ungria, 
Letónia, Lituánia, Polónia, Repúblika Eslovákia ou Eslovénia (koñesidu iha Reinu 
Naklibur (UK) ho naran „Acession Estates – Estadus Asesaun‟ ou rai „A8‟). 

Kópia matadalan ida né iha ho lian hirak né: Inglés, Portugés ho Tetum. 

Iha mos matadalan seluk.   

Iha matadalan ida ho lian Inglés ba nasionalidade sira hosi nasaun A8 ne‟ebé 
tenta atu servsiu iha rai Irlanda Norte ka sira ne‟ebé servisu tiha ona iha Irlanda 
Norte ka parte seluk UK nian durasaun kuran hosi tinan ida nia laran.   

Iha mos matadalan ida ba nasionalidade sira ne‟ebé mai hosi nasaun A8 sira, la 
haree ba tinan hira mak sira servisu ona iha rai Irlanda Norte. Matadalan ida nee 
iha ninia versaun lian Latvian, Lithuanian, Slovak no Polish.   

Iha fali matadalan ida ba ema sira ne‟ebé nudar empregadu lisensa servisu. 
Matadalan ida nee mos iha versaun Inglés, Rusu no Xinés.   

Matadalan hothotu bele asesu iha  www.lawcentreni.org no www.nihrc.org. 

http://www.lawcentreni.org/
http://www.nihrc.org/
http://www.lawcentreni.org/
http://www.nihrc.org/

